
“ШОИР БЎЛИБ ЎЗБЕКИСТОНДА ТУҒИЛИШ КЕРАК”
Маънавиятнинг ўзаги — адабиёт. Даврнинг руҳи, инсон онгидаги 

эврилишлар адабиёт воситасида ёрқин ва таъсирчан намоён бўлади. 
Адабиётга эътибор янги Ўзбекистон маънавий тараққиётининг 
асоси десак, асло хато бўлмайди. Кейинги йилларда юртимизда 

адабий муҳитни ривожлантириш, китобхонликни тарғиб қилиш, 
ижодкор қадр-қимматини улуғлаш ва ҳар томонлама қўллаб-
қувватлаш борасидаги ислоҳотлар моҳиятини англаган ҳамда 

кечаги кун билан қиёсий таҳлил қилган ҳар бир инсон  
шундай хулосага келиши шубҳасиз

Муболағасиз айтиш мумкинки, бу ис-
лоҳотлар тасодифий, йўл-йўлакай чора- 
тадбирлар ҳосиласи эмас. Бу саъй-ҳара-
катлар тизимли, давомий ва барқарор 
характерга эга. Миллатни зиёли қилиш 
йўлидаги кенг кўламли интилишлар-
ни таҳлил қилсангиз, адабиётга эъти-
борнинг асосида давлатимиз раҳбари, 

маънавиятнинг бош ҳомийси Шавкат 
 Мирзиёев шахсияти ва унинг ижод аҳ-
лига бўлган самимий меҳр-муҳаббати 
мужассам эканини теран англайсиз.

Келинг, фикримни ўзим бошдан кечирган 
ва гувоҳ бўлган ҳаётий воқеалар орқали баён 
қилсам. 

Муносабат

ПАРКЕНТ — ТАБИИЙ БОЙЛИК, ТАРИХИЙ МЕРОС ВА 
И¯ТИСОДИЙ САЛО²ИЯТ УЙ¡УНЛАШГАН БЕТАКРОР ²УДУД

Давлатимиз 
раҳбарининг Паркент 
туманига ташрифи 
нафақат ҳудуд аҳолиси, 
балки Тошкент вилояти 
фаоллари, қишлоқ 
хўжалиги, сайёҳлик 
соҳаларида фаолият 
юритаётган аҳоли 
ва тадбиркорлар 
томонидан катта 
қизиқиш билан кутиб 
олинди.

Мамлакатимиздаги иқтисодий ислоҳот-
лар соҳа ва тармоқларда ўз натижаларини 
бермоқда. Бутун республикада технологик 
“сакраш” кузатилмоқда. Хусусан, жорий 
йилнинг беш ойида саноат 6,4 фоиз ўсган, бу 
соҳада экспорт 6 миллиард доллардан ошган.

Бунда Қашқадарё саноатининг ҳиссаси 
катта. Қарши шаҳридаги “Alp texno servis” 
шундай экспортчи корхоналардан бири.

Президент Шавкат Мирзиёевнинг Қашқа-
дарё вилоятига ташрифининг дастлабки 
манзили “Alp texno servis” корхонаси бўлди.

Қиймати 10 миллион доллар бўлган маз-
кур лойиҳа электр техникаси йўналишида 
глобал етказиб бериш занжирида ўрин топ-
ган. Корхона хорижий “TСL”, “HOFMANN” 
брендлари учун буюртмалар тайёрлаб бер-
моқда. Шунингдек, маҳаллий SMART брен-
дига асос солинган. Шу номлар остида йили-
га 500 минг донагача телевизор ва электрон 
платалар ишлаб чиқарилмоқда.

Маҳсулотлар юқори технологик, сифати ва 
дизайни бозор талабига мос. Шу боис, 70 фоиз 
товарлар экспортга йўналтирилмоқда. Ўтган 
йили 2 миллион доллардан зиёд экспорт қи-
линган. Бу йилги режа 10 миллион доллар.  

Давлатимиз раҳбари бу тармоқни янада 
ривожлантириш зарурлигини таъкидлади.

— Бу соҳада тажриба орттирдик, ташқи 
бозорга йўл топдик. Энди бу корхонани кен-
гайтириш керак. Одамзод бор экан, бундай 
маҳсулотларга талаб бўлади. Фақат сифат ва 
номенклатура бўйича ўсиш, рақобатбардош 
бўлиш зарур, — деди Шавкат Мирзиёев.

Яна бир муҳим вазифа — маҳаллий-
лаштириш. Ҳозир корхонада бу кўрсаткич 
50 фоиздан ошган. Келгусида 20 миллион 
долларлик яна 4 та лойиҳани амалга ошириб, 
чангютгич, электр чойнак, ҳаво совиткич, 
вентилятор ишлаб чиқариш режалаштирил-
ган. Буларнинг натижасида йилига 30 милли-
он долларлик экспорт имконияти яратилади.

Корхонада 200 киши иш билан таъмин-
ланган. Қарши давлат техника университети 
билан дуал таълим йўлга қўйилган.

Президент Шавкат Мирзиёев ҳудудлар ривожи, ислоҳотлар натижадорлиги билан яқиндан 
танишиш мақсадида 19 июнь куни Қашқадарё вилоятига ташриф буюрди.

Давлатимиз раҳбари Қарши шаҳридан 
Шаҳрисабзга кетаётиб, поездда қашқадарё-
лик фаоллар билан самимий мулоқотда бўл-
ди.

Суҳбатда шаҳару қишлоқлардаги ўзга
ришлар, аҳоли ҳаёти, бугунги тинчлик қадри 
ҳақида сўз борди.

“Инсон қадри учун, инсон бахти учун” 
деган эзгу ғоя давлатимизнинг фаолият дас
турига айланган. Шу асосида аҳолининг 
турмуш шароитларини яхшилаш, даромади 
ва фаровонлигини ошириш, маҳаллаларни 
обод қилиш ижтимоий ҳаётимизда етакчи 
ўринга чиқмоқда.

Ҳудудлар имкониятини тўлиқ ишга со-
лиш, камбағалликни қисқартиришга қара-
тилган дастурлар натижасида юртимизнинг 
ўзида муносиб меҳнат шароитлари яратил-
моқда. Ёшлар ва хотинқизлар даромадли 
касбларга ўқитиляпти.

Иқтисодиётдаги таркибий ўзгаришлар 
самарасида саноат жадал ривожланмоқда, 
илғор технологияли корхоналарда қўшилган 
қиймат яратилмоқда. Қишлоқ хўжалиги, ту-
ризм, транспорт, энергетика соҳаларида ул-
кан лойиҳалар ишга туширилмоқда.

Президентимиз иқтисодиёт ривожи, аҳо-
ли кайфиятида йўлларнинг аҳамияти юқори 
эканини таъкидлаб, бу борада мутасадди-
ларга топшириқлар берди. Охирги 2 йилда 
юртимизда 40 минг километр йўл ва 540 та 
кўприк таъмирланган. Бу йил Қашқадарёда 
жами 100 километр магистрал йўллар таъ-
мирланиши режалаштирилган. Бу лойиҳа-
ларни тезлаштириш, йўл бўйларини ободон-
лаштириш бўйича кўрсатмалар берилди.

Нуронийлар бу ўзгаришларни халқимиз 
ўз ҳаётида сезаётгани,  ислоҳотларга юқори 
баҳо бераётганини айтди. Хотинқизлар ва-
кили барча соҳаларда аёлларга кенг имкони-
ятлар берилгани, натижада улар ўз оиласи ва 
меҳнат жамоаларида қадр топиб, ҳаётидан 
рози бўлиб яшаётганини сўзлаб берди.

Шундан сўнг Президент Шавкат 
 Мирзиёев Шаҳрисабз шаҳридаги кўп 

 тармоқли кардиология маркази фаолияти би-
лан танишди. 

Ижтимоий давлат саналмиш Ўзбекистон-
да аҳоли саломатлигини мустаҳкамлаш энг 
долзарб йўналишлардан бири. Шу мақсад-
да давлат шифохоналари ислоҳ қилиняпти, 
соҳага инвестициялар жалб этилиб, хусусий 
сектор ҳам ривожлантирилмоқда. Жумла-
дан, бугунги кунда Қашқадарёда 700 дан 
зиёд хусусий клиника очилган, уларда 72 та 
хизмат тури йўлга қўйилган.

Россиялик тадбиркор билан ҳамкорлик-
да ташкил этилган “Оқ сарой” клиникаси 
яқинда ишга тушди. Бу ерда 4 та жарроҳлик 
ва 6 та реанимация хоналари, 100 дан ортиқ 
шифо ўринлари мавжуд. Бир вақтнинг ўзида 
4 та ва кунига 25 тагача юқори технологияли 
кардиожарроҳлик амалиётларини ўтказиш 
имконияти яратилган. Бунинг учун Россия, 
Туркия ва Кувайтдан малакали шифокорлар 
ишга жалб этилган. Стентлаш, аорта коро-
нар шунтлаш, туғма нуқсонларни бартараф 
этиш, эндопротезлаш каби даволар самараси 
юқори.

Марказ юқори аниқликда ташхис хизма-
ти ҳам кўрсатади. Масалан, замонавий эхо-
кардиография ускунаси сунъий интеллект 
ёрдамида ишлайди. Бунақаси ҳозирча Ўзбе-
кистонда ягона.

Давлатимиз раҳбари бундай инновацион 
клиникалар тиббиётда сифат ва дунёқараш-
ни ўзгартириши, бошқаларни ҳам трансфор-
мацияга ундашини таъкидлади.

— Бу ердаги тизимни андоза қилиб олиб, 
14 та ҳудудимизда шундай клиникалар таш-
кил этиш зарур. Бунга қанча маблағ керак 
бўлса, топамиз. Фақат замирида халқимиз 
учун кафолатланган сифатли даво бўлиши 
лозим. Муқобиллик, рақобат бўлмаса, си-
фатга интилиш бўлмайди, — деди Шавкат 
Мирзиёев.

Мутасаддиларга бу борада таклиф тайёр-
лаш, клиникаларни бирламчи бўғин ва тиб-
бий суғурта тизими билан уйғунлаштириш 
бўйича кўрсатмалар берилди.

Шифохонада 130 та иш ўрни яратилган. 
Малакали мутахассислар тайёрлаш учун шу 
ернинг ўзида клиник ординатура йўлга қў
йилган.

Президентимиз бунга алоҳида аҳамият 
қаратиб, талаба ва шифокорларнинг мала-
касини ошириш, хорижлик мутахассислар 
билан телемедицинани кенгайтириш муҳим-
лигини қайд этди.

Айтиш жоизки, нотўғри овқатланиш 
оқибатида қашқадарёликлар орасида юрак 
қонтомир хасталиклари кўп учрайди. Янги 
клиника ва унинг қошидаги марказ ушбу ка-
салликларни эрта аниқлаб, ташхис қўйиш ва 
даволашда муҳим аҳамият касб этади.

Мазкур марказ томонидан мобиль диаг
ностика машиналари йўлга қўйилган бўлиб, 
чекка ҳудудлардаги аҳолига УТТ, МСКТ, 
ЭКГ каби тиббий хизматларни кўрсатади.

Президент Шавкат Мирзиёев Яккабоғ 
туманида барпо этилган “Янги Ўзбекистон” 
массивини бориб кўрди.

Аҳоли фаровонлиги ва турмуш мадания
тини оширишга қаратилган мазкур массив 
илғор шаҳарсозлик ечимлари асосида қу-
рилган. Кўп қаватли уйжойлар кўркамлиги, 
тартиблилиги ва ободлиги билан туман қиё-
фасини ўзгартириб юборди. 18 гектар май-
донни эгаллаган массивда 54 та беш қаватли 
уйлар қурилиб, 1 минг 400 та хонадон аҳоли-
га тақдим этилади.

Иншоотлар нафақат замонавий архитек-
тураси, балки аҳоли учун яратилган инфра-
тузилманинг қулайлиги билан ҳам ажралиб 
туради. Ҳар бир уй замонавий коммуника-
ция тармоқлари, атрофи эса болалар май-
дончалари ва автотураргоҳлар билан таъ-
минланган.

Шу билан бирга, ҳудудда уч  қаватли 
“Эко бозор” барпо этилган. У орқали маҳал-
лий деҳқонлар ўз маҳсулотларини тўғри-
дантўғри истеъмолчиларга етказиш имкони-
га эга. Бу эса ҳам сифат, ҳам нарх жиҳатидан 
одамларга маъқул бўлмоқда.  Бозорда 640 та 
иш ўрни яратилган.

Давлатимиз раҳбари ушбу экобозорда 
яратилган шароитларни кўздан кечирди, со-
тувчи ва харидорлар билан мулоқот қилди.

— Бозорлар тўкинлик, фаровонлик ва 
халқнинг маданиятини кўрсатади. Якка-
боғда шундай обод маскан бунёд этилгани 
қувонарли. Халқимизнинг харид қобилияти, 
бозор маданияти ошяпти. Шунга муносиб 
бундай қулай савдо марказларини кўпайти-
риш керак, — деди Президент. 

Алоҳида эътиборга молик жиҳати, мас-
сивдаги инфратузилма иншоотларига қуёш 
панеллари ва гелиоколлекторлар ўрнатилган. 
Бу эса энергия тежамкорлиги ва узлуксизли-
ги, экологик хавфсизликни  таъминлашда 
муҳим омил бўлмоқда.

Аҳолининг дам олиши, болалар ва ёшлар-
нинг фаол вақт ўтказиши учун ҳам қулай-
ликлар яратилган. Хусусан, сайилгоҳлар, 
болалар боғчаси, спорт майдонлари, соғлом-
лаштириш масканлари ҳамда сервис нуқта-
лари ягона концепция асосида барпо қилин-
ган.

Мутасаддиларга шу концепция асосида 
бошқа туман марказлари ва массивларни 
ҳам ривожлантириш юзасидан кўрсатмалар 
берилди.

Давлатимиз раҳбари Шаҳрисабз тумани 
Ҳисор тоғи ёнбағридаги сайёҳлик салоҳияти 
билан танишди.

Туризм кам маблағ билан кўп иш ўрни 
яратадиган, аҳоли даромади ва ҳудудлар қиё
фасини яхшилайдиган соҳа. Қашқадарёда 
ҳам бу борада имкониятлар кўп.  

Ўзбекистон Республикаси Президенти-
нинг 2023 йил 28 ноябрдаги қарори асосида 
Қашқадарё вилоятининг тоғлирекреацион 
ҳудудларида замонавий хизмат кўрсатиш ва 

туризм мажмуалари барпо этилмоқда. Жум-
ладан, хорижий давлатларнинг малакали экс-
пертлари ва етакчи компаниялари иштиро-
кида Мираки, Амир Темур, Улоч ва Полмон 
маҳаллаларида сайёҳлар учун қулайликлар 
яратилмоқда. Умумий 240 гектар майдон-
да 400 миллион долларлик 117 та лойиҳа 
амалга оширилаётир. Бунинг натижасида эса  
1 минг 700 та доимий иш ўрни очилади.

Бугун Миракидаги ўзгаришлар мазкур қа-
рор ва туризм бўйича ўтказилган йиғилиш
лар натижаси.

Илгари бу сўлим жойлардан ҳар ким ўз 
билганича фойдаланар эди. Сой бўйлари бе-
тартиб, оромгоҳларда инфратузилма етиш-
масди. Бугун бу манзил яхлит туризм класте-
рига — “Мираки” халқаро туризм марказига 
айланди. 

Давлатимиз раҳбари бу ердаги ободлик ва 
қулайликларни кўздан кечирди. Оқсув дарё-
сининг икки қирғоғи бўйлаб пиёда ва вело-
сипедда юриш учун ўн километрлик “эко 
йўлак” ташкил этилган. Болалар майдонча-
си, кўнгилочар боғ, нуронийлар маскани, 
оилавий меҳмон уйлари ҳамда кўчма савдо 
шохобчалари маҳалла кўркини оширган.

“Miraki and spa resort” дам олиш ҳудуди 
туризм марказининг замонавий қисми. Бу 
ерда иккита меҳмонхона, савдо ва кўнгил
очар мажмуа барпо қилинган. Шунингдек, 
бир вақтнинг ўзида 600 нафар сайёҳни қабул 
қилувчи меҳмонхоналар, 300 ўринли оила-
вий хостел очилган. Бу йилига 300 мингдан 
ортиқ меҳмонга хизмат кўрсатилишини 
 англатади.

Давлатимиз раҳбари янги меҳмонхона ва 
савдо мажмуаси фаолияти билан танишди. 
Сайёҳлик бўйича истиқболдаги муҳим ло
йиҳалар ҳақида маълумот берилди.

— Шаҳрисабзнинг устун тарафи — йил 
давомида саёҳатга келиш мумкин. Бунинг 
учун йўл, коммуникация, меҳмонхоналар қур
япмиз. Энди хизмат турларини кўпайтириш-
ни ўйлаш керак. Масалан, Миракига келган 
меҳмон вақтини қандай ўтказади, нималар 
харид қилади? Шу талаблардан келиб чиқиб, 
хизматлар таклиф қилиш, бу ернинг табиати 
ва шароитини чет элларда кенг тарғиб этиш 
керак, — деди Шавкат  Мирзиёев. 

Янги сайёҳлик марказига инвесторларни 
жалб этиш учун муҳандисликкоммуника-
ция тармоқлари тортилган. Миракига элтув-
чи ва маҳалла ичидаги йўллар мукаммал таъ-
мирланган. Электр таъминоти яхшиланган. 
Сайёҳларни қизиқтириш учун Ҳисорак сув 
омборига туташ ҳудудда икки километрдан 
ортиқ дор йўли ва денгиз сатҳидан 2 минг 
700 метр баландликда ресторан ҳам барпо 
этилган.

Бундай кенг қулайликлар Қашқадарёга 
келувчи сайёҳлар сонини оширмоқда. Ўтган 
йили вилоятга икки ярим миллион нафардан 
ортиқ сайёҳ ташриф буюрган. Шундан беш 
юз минг нафарга яқини айнан Шаҳрисабз ту-
манига келган. Ҳудуддаги бу ўзгаришлардан 
кейин келтирилган рақам бир неча баробар 
ўсиши табиий.

Президент Шавкат Мирзиёев  Шаҳрисабз 
туманидаги Ҳисорак сув омбори яқинида 
барпо этилган Ҳисорак кичик гидроэлектр-
станциясини кўздан кечирди.

Ҳисорак сув омбори 1987 йилда қурил-
ган бўлиб, 2004 йилда капитал реконструк-
ция қилинган. Ҳудудда 2011 йилда ишга 
туширилган қуввати 45 МВт бўлган асосий 
Ҳисорак ГЭС ҳам мавжуд бўлиб, йилига 80 
миллион киловаттсоат электр энергияси 
ишлаб чиқаради. Бу эса ўртача ҳисобда 33 
минг хонадоннинг йиллик электр энергияси 
эҳтиёжини қоплайди.

Мамлакатимизда экологик тоза, арзон 
ва қайта тикланувчи энергия манбалари-
ни кўпайтириш ҳамда мавжуд қувватларни 

оширишга алоҳида эътибор қаратилмоқда. 
“Ўзбекгидроэнерго” акциядорлик жамияти 
томонидан кичик ва микро ГЭСлар барпо 
этилиб, фойдаланишга топширилмоқда.

Шаҳрисабз туманида энергетик қуввати 3,5 
МВтга тенг, йилига ўртача 17,5 миллион ки-
ловаттсоат электр энергияси ишлаб чиқарув-
чи Ҳисорак кичик ГЭСи шулар жумласидан. 
Унинг қурилиши тўлиқ маҳаллийлаштириш 
доирасида амалга оширилди. Лойиҳанинг 
қиймати 1,5 миллион долларни ташкил эта-
ди. ГЭС фаолияти натижасида йилига ўртача 
5 миллион куб метр табиий газ тежалади. Бу 
ерда ишлаб чиқариладиган электр энергия  
7 минг 300 та хонадонга етади.

Давлатимиз раҳбарига дарё сувидан энер-
гия олиш бўйича келгуси режалар ҳақида 
ахборот берилди.

Энг муҳим лойиҳалардан бири — келгу-
си икки йил ичида умумий қуввати 12 МВт 
бўлган 416 та кинетик турбинали микро ГЭС 
қуриш режасидир. Бу микро ГЭСлар ариқ ва 
каналлардаги сув оқимидан самарали энер-
гия ишлаб чиқариш имконини беради.

Ҳозирда вилоятда умумий қуввати 49 
МВт бўлган 3 та ГЭС фаолият юритмоқда. 
Истиқболдаги лойиҳалар туфайли бу кўрсат-
кич сезиларли даражада ошиши кутилмоқда.  
Гидроэнергетика орқали вилоятда аҳоли 
электр энергияси истеъмолининг 15 фоизи-
ни қоплаш мақсад қилинган.

Мамлакатимизда сўнгги саккиз йил ичи-
да электр энергияси ишлаб чиқариш 38 фо-
изга ошиб, 81,5 миллиард кВт/соатга етди. 
Жорий йилда республика бўйлаб умумий 
қуввати 24,7 МВт бўлган 5 та янги кичик 
ГЭС фойдаланишга топширилиши режа-
лаштирилган.

Италия, Франциянинг ландшафтли 
боғлари, қирдаги токзорлари дунёга машҳур. 
Уларни бориб кўришга иштиёқмандлар кўп. 
Энди шундай кўркам маскан Шаҳрисабзда 
ҳам бор.

Давлатимиз раҳбари Қашқадарёга ташри-
фи чоғида ушбу агротуризм мажмуасини бо-
риб кўрди.

Илгари бу жойлар қуруқ қирадир бўлган. 
Томчилатиб суғориш йўлга қўйилгани нати-
жасида ҳудуд яшилликка бурканди. Мажмуа 
520 гектардан иборат бўлиб, адирлик қисми-
да “терраса” усулида узум, гилос ва олма 
экилган ҳамда ўрмон барпо этилган. Фран-
циядан энг сара навлар олиб келинган.

— Чўладирларни ўзлаштиришимизга 
шубҳа қилганлар шу боғни келиб кўрсин, — 
деди Президент.

7,5 минг тонна маҳсулот етиштириш им-
кониятига эга мажмуанинг экспорт қуввати 
5 миллион долларга тенг. 100 та доимий ва 
мингдан ортиқ мавсумий иш ўрни яратилган. 
Кўчатлар ривожини франциялик мутахассис 
кузатиб боради, ёшларга деҳқончилик сир-
лари ва бозор талабларини ўргатади.

Ҳудудда, шунингдек, 120 ўринли рес
торан ва 100 ўринли меҳмонхона қурил-
ган. Агрологистика ва ўқув маркази, қайта 
ишлаш, сақлаш қувватлари қурилмоқда. 

Мутасаддилар бундай боғларни кенгай-
тириш, бошқа тоғли туманларда ҳам ташкил 
этиш режалари ҳақида айтди. Давлатимиз 
раҳбари суғоришни ташкил этиб, боғларни 
аҳолига бўлиб бериш, одамларга даромад 
манбаи яратиш бўйича топшириқлар берди.

Ўзбекистон Республикаси Президенти 
Шавкат Мирзиёевнинг Қашқадарё вилояти-
га ташрифи давом этмоқда.  

Зиёдулла ЖОНИБЕКОВ,
Икром АВВАЛБОЕВ,

Абдулазиз РУСТАМОВ,
Ўлмас БАРОТОВ,

ЎзА мухбирлари

Биз танлаган йўл

Конференция

Бошланиши 1-бетда

Муносабат

Ўттиздан ортиқ давлатдан 100 дан зиёд 
етакчи экспертлар, олимлар, амалиётчи му-
тахассислар, соҳавий ташкилот ва муассаса-
лар вакиллари иштирок этаётган конферен-
цияда ҳуқуқни муҳофаза қилиш соҳасида 
фан ва таълим: замонавий ёндашувлар ва 
чақириқлар, рақамли криминалистика ва 
тергов фаолиятини ташкил этишнинг янги 
усуллари, рақамли даврда коррупция, жи-
ноий даромадларни ювиш ва терроризмни 
молиялаштиришга қарши курашиш мавзула-
рига алоҳида эътибор қаратилди.

Халқаро даражадаги экспертлар ишти-
рокида ушбу платформа шакллантирилиши 
академиянинг илмий салоҳиятни ошириш, 
инновацион таълим ёндашувларини жорий 
этиш ва халқаро ҳамкорликни мустаҳкам-
лашга қаратилган изчил саъйҳаракатлар-
нинг мантиқий давомидир.

Анжуман касбий мулоқотни ривожланти-
ришда муҳим босқич бўлиб, рақамли транс-
формация шароитида жамоат хавфсизлиги 
ва ҳуқуқтартиботни таъминлашга доир ама-
лий ечимлар ишлаб чиқишга хизмат қилади.

Президентимиз ташриф давомида туман-
ни янада ривожлантириш, аҳоли бандлигини 
таъминлаш, сайёҳлик салоҳиятидан тўлақон-
ли фойдаланиш, озиқовқат хавфсизлигини 
таъминлаш, боғдорчилик ва қайта ишлашни 
ривож лантириш орқали янги иш ўринлари 
очиш ва аҳоли фаровонлигини оширишга қа-
ратилган лойиҳалар билан танишди. 

Сўлим боғларимиздан 
дунё бозорларига

Туман анъанавий равишда боғдорчилик 
ва узумчилик билан шуҳрат қозонган. Иқ-
лим шароити мевазорларни ривожлантириш 
учун ноёб имконият яратади.

Давлатимиз раҳбари ана шу имкониятни 
инобатга олган ҳолда мевасабзавот маҳсу-
лотларини қайта ишлашга ихтисослашган 
корхоналар, логистика марказлари ташкил 
этиш, экспортга йўналтирилган маҳсу-
лот етиштиришни кенгайтириш, “Паркент 
боғларидан дунё бозорларига” тамойили 
асосида ишлаш муҳимлигини таъкидлади.

Бу, ўз навбатида, қишлоқ хўжалиги соҳа-
сидаги тадбиркорлар учун қўшимча қий-
мат занжирини шакллантириш имконини 
беради. Шунингдек, ишлаб чиқариш билан 
қайта ишлаш жараёнини интеграция қилиш 
орқали ҳосилни йўқотмай, юқори қийматли 
тайёр маҳсулотлар ишлаб чиқаришга туртки 
бўлади.

Президентимиз тумандаги “Meridian 
Tempo” корхонасига қарашли интенсив 
боғда сархил мевалар ҳосилини ҳам кўздан 

кечирди. Боғда Франция ва Испаниядан кел-
тирилган кўчатларни замонавий агротехно-
логик тизимлар орқали тўлиқ томчилатиб 
суғориш тизими жорий этилган. Пишиб 
етилган ҳосил экспортга йўналтирилмоқда. 
Энди бу усулни бошқа ҳудудларда ҳам 
 оммалаштириш, меваларни парваришлаш ва 
қадоқлаш бўйича чет эл таж рибасини жорий 
этиш керак.

Мевасабзавотчиликда Паркентнинг им
ко нияти кенг. Технология олиб келиб, жаҳон 
бозорига сархил ва қуритилган мева экс-
порт қилиш салоҳияти бошқа ҳудудларга 
 қараганда кўпроқ. Мамлакатимизда ушбу 
соҳада фаолият юритаётган тадбиркорлар 
давлат томонидан қўллабқувватланмоқда. 
Хусусан, экспорт қилувчи корхоналарни 
қўллабқувватлаш мақсадида 7 турдаги мо-
лиявий ёрдам, 3 хил солиқ имтиёзи ҳамда 
преференция жорий этилган.

Давлатимиз раҳбари тумандаги 15 мил-
лион долларлик инвестиция ҳисобидан 
ташкил этилган “Бату экспорт” корхонаси 
фаолияти билан танишиб, ходимлари би-
лан суҳбатлашди.

Корхонада йилига 5000 тонна мевасаб-
завот қайта ишланади. Тошкент вилоятидан 
ташқари Самарқанд ва Фарғонадан ҳам маҳ-
сулотлар келтирилади. Бу ерда тайёрланган 
товарлар Хитой, Жанубий Корея, Япония, 
Бирлашган Араб Амирликлари, Европа ва 
МДҲ мамлакатларига экспорт қилинаётир.

Миллий руҳ ва шарқона 
меҳмондўстлик устуворлиги

Туманнинг яна бир муҳим драйвери — 
туризм салоҳияти. Янги лойиҳалар асосида 
экотуризм, агротуризм, ҳашаматли дам олиш 
масканлари ва миллий маданиятни тарғиб 
этувчи ҳудудларни ривожлантириш бўйича 
аниқ режалар белгиланди. 

Паркент — юртимизнинг гўзал ва такрор-
ланмас табиий ҳудудларидан бири. Унинг 
тоғли ва тоғ этакларидаги ландшафти, мусаф-
фо ҳавоси, сойлари ва мевали боғлари табиат 
ихлосмандлари учун жуда севимли. Ҳудуд-
нинг табиий гўзалликлари баъзан Швейцария 
тоғ этакларини эслатади. Бир қарашда Швей-
цариядагидек манзара, фарқи — миллий руҳ 
ва шарқона меҳмондўстлик мужассам.

Ушбу ҳудудга нафақат маҳаллий, балки 
хорижлик сайёҳларни кўпроқ жалб қилиш 
туман иқтисодиётига валюта кириб келиши 
ва янги иш ўринлари очишда муҳим аҳамият 

ПАРКЕНТ — ТАБИИЙ БОЙЛИК, ТАРИХИЙ 
МЕРОС ВА И¯ТИСОДИЙ САЛО²ИЯТ 
УЙ¡УНЛАШГАН БЕТАКРОР ²УДУД

“ЯШИЛ” ТАРАҚҚИЁТ ПЛАТФОРМАСИ
Хал³аро к´ргазма

Пойтахтимиздаги “CАЕх Uzbekistan” мажмуасида “Eco Expo Central 
Asia 2025” халқаро кўргазмаси давом этмоқда. Минтақамизда илк 
бор ўтказилаётган ва 30 дан ортиқ давлатдан вакиллар иштирок 
этаётган ушбу тадбир экология соҳасидаги илм-фан ютуқлари 
ва илғор амалиётларни кенг тарғиб этиш, барқарор ривожланиш 
йўлида ўзаро ҳамкорлик ва ҳамжиҳатликни мустаҳкамлаш,  
“яшил” трансформацияларни илгари суришда муҳим платформага 
айланди.

Абдуманноп БЎРИЕВ,
Олий Мажлис Қонунчилик 

палатаси депутати

Инсон ҳуқуқлари бўйича миллий марказ 
директори, академик А.Саидов, Олий суд 
раиси биринчи ўринбосари И.Муслимов, 
Коррупцияга қарши курашиш агентлиги 
директори А.Бурҳонов, Ўзбекистондаги 
ЕХҲТ лойиҳалари координатори А.Карт-
тунен ва бошқалар қонун устуворлигини 
таъминлаш, давлат бошқаруви органла-
ри ва фуқаролик жамияти институтлари 
ўртасидаги ҳамкорликни мустаҳкамлаш, 
давлат органлари фаолиятида очиқликни 
таъминлаш ҳамда трансмиллий таҳдидлар-
га қарши курашда халқаро ҳамкорликнинг 
аҳамияти ҳақида фикрмулоҳазаларини 
билдирди.

Тадбирда Ҳуқуқни муҳофаза қилиш ака-
демияси фаолияти алоҳида эътироф этилди. 
Академия ўз соҳасида етакчи олий таълим 
ва илмийтадқиқот маркази сифатида про-
куратура ҳамда ҳуқуқни муҳофаза қилув-
чи бошқа органлар учун юқори малакали 
кадрлар тайёрлашда муҳим ўрин тутади. 
Рақамли трансформация шароитида акаде-
мия замонавий таълим методларини жорий 

этиш,  халқаро ҳамкорликни кенгайтириш, 
хавфсизлик ҳамда ҳуқуқтартиботни таъ-
минлашнинг долзарб масалалари бўйича 
илмий ечимлар ишлаб чиқишга фаол ҳисса 
қўшмоқда.

Ялпи мажлис конференция доирасидаги 
секцияли муҳокамалар учун юқори интеллек-
туал мезонни белгилаб берди ҳамда соҳанинг 
рақамли давр талабларига мос янги ғоя ва ён-
дашувларни шакллантиришга туртки бўлди.

Шунингдек, ҳуқуқни муҳофаза қилиш 
фаолиятида таълим ва илмфан ўрни чуқур 
таҳлил қилинди. Кадрлар тайёрлаш сифати-
ни оширишнинг инновацион йўллари муҳо-
кама этилди. Бу жараёнда ҳуқуқни муҳофаза 
қилувчи органларнинг халқаро тажрибасини 
бойитиш, амалиёт ва назария ўртасидаги 
алоқани мустаҳкамлаш, шунингдек, замона-
вий таълим платформалари ва технология
лари воситасида ҳуқуқий билимларни са-
марали узатиш усуллари эътибор марказида 
бўлди.

Конференция доирасида Ҳуқуқни муҳо-
фаза қилиш академияси ҳамда қатор миллий 
ва халқаро ҳамкор ташкилотлар ўртасида 
анг лашув меморандумлари имзоланди.

Лутфулла СУВОНОВ,
“Янги Ўзбекистон” мухбири

РАҚАМЛИ ТРАНСФОРМАЦИЯ
ҳуҚуҚни МуҳофАзА ҚилиШ соҳАсиДАги 

зАМонАвий чАҚириҚ вА ТАҳДиДлАр
ҳуқуқни муҳофаза қилиш академиясида “рақамли 
трансформация даврида ҳуқуқни муҳофаза қилиш 
фаолиятидаги замонавий чақириқлар ва таҳдидлар” 
мавзусида халқаро илмий-амалий конференция иш бошлади.

Кўргазмада Экология, атрофмуҳитни 
муҳофаза қилиш ва иқлим ўзгариши вазири 
А.Абдуҳакимов ушбу тадбирнинг юртимиз 
ва минтақамизни барқарор ривожлантириш, 
келажак тараққиётига таҳдид бўлаётган эко-
логик муаммоларни бартараф этишдаги аҳа-
миятига алоҳида тўхталди. 

Бугунги кунга келиб, илмфан ва иннова-
циялар бўйича улкан ютуқларга эришилиши 
баробарида инсон ва табиат ўртасида уйғун 
ривожланишга етарли эътибор қаратилмага-
ни туфайли жиддий экологик муаммолар ҳам 
юзага келди. БМТ таҳлилларига кўра, охир-
ги 50 йил ичида табиий офатлар сони қарийб 
5 баробар ошган, ҳар йили 20 миллиондан 
ортиқ инсон иқлим ўзгариши билан боғлиқ 
офатлар туфайли ўз уйини тарк этишга маж-
бур бўлмоқда. Дунё бўйлаб 2 миллиардга 
яқин одам сув танқислигига дуч келмоқда. 
Ҳар йили дунёда тахминан 12 миллион гек-
тар ҳосилдор ер йўқолмоқда — бу ҳар сония
да 23 гектар ер таназзулга учраётганини анг
латади.

Шу боис, Париж келишуви, 2030 йилгача 
БМТ Барқарор ривожланиш мақсадлари син-
гари муҳим глобал ҳужжат ва ташаббуслар 
қабул қилинмоқда.

Мамлакатимизда мазкур таҳдидларга қар-
ши курашиш бўйича кенг кўламли ислоҳот-
лар амалга оширилмоқда. Ушбу ташаб буслар 
орасида республика миқёсидаги “Яшил ма-
кон” умуммиллий ҳаракати доирасида йили-
га 200 миллион дарахт экиш эвазига яшил 
қопламни 30 фоизга етказиш кўзда тутилган. 
Энергетика соҳасида 54 фоиз “яшил” энергия 
улушига эришиш мақсадида йирик лойи
ҳалар рўёбга чиқариляпти. Париж битими 
доирасидаги мажбуриятларимизни бажариш 
юзасидан тизимли ишлар қилинмоқда. 

Жорий йилнинг “Атрофмуҳитни асраш 
ва “яшил иқтисодиёт” йили” деб эълон қили-
ниши ва шу асосда ишлаб чиқилган давлат 
дастури доирасида бу жабҳадаги чоратад-
бирлар янада кенгаймоқда. Ушбу тадбирни 
ташкил этишдан кўзланган асосий мақсад 
юртимиздаги ана шундай хайрли ишларни 
кенг тарғиб этиш, тегишли идора, ташкилот 
ва муассасалар мутахассислари ва маҳаллий 
ишлаб чиқарувчилар билан дунёнинг ин-
новацион “яшил” технологик ечим тақдим 
этувчи етакчи ташкилотлари ўртасида алоқа-
ларни кучайтиришдир.

Кўргазма стендлари хилмахил. Уларда 
дунёнинг етакчи ишлаб чиқарувчилари томо-
нидан тақдим этилаётган илғор инновацион 
технологиялар, илмфан ютуқлари қаторида 
Ўзбекистон илмфани ва маҳаллий саноати-
миз салоҳияти, янги инновацион ишланма-
лар, ёш ихтирочиларнинг ижод намуналари 
билан ҳам яқиндан танишиш мумкин. 

Бу ерда экология соҳасида стартап лойи
ҳалар ихтирочилари орасида етакчи олимлар 
ва турли соҳа вакиллари қаторида ёш ихти-
рочилар ишланмаларига кенг ўрин берилган. 
Ёшларимиз ўз лойиҳаларида асосий эъти-
борни экологик муаммолар ечимига қарат-
гани аҳамиятлидир. Масалан, “Ecomobile” 
лойиҳасини бунга мисол келтириш мумкин. 
Турин политехника университети билан 
ҳамкорликдаги ушбу лойиҳа доирасида яра-
тилган қуёш ва бошқа муқобил энергиядан 
қувват оладиган ихчам замонавий электро-
мобиль машиналари барчанинг эътиборини 
тортди. 

Ёш тадқиқотчиларимиз қуёш энергия
си асосида ишлайдиган 3 турдаги ихчам 
экотранспортни оммага тақдим этишга 
тайёрламоқда. Аҳамиятлиси, ушбу элек-
тромобилларни ишлаб чиқишда 40 фоизга-
ча маҳаллий маҳсулотлардан фойдаланиш 
кўзланмоқда. Айни пайтда ушбу ихтирога 
патент олиш ва  ишлаб чиқаришни йўлга 
 қўйиш устида изланиш олиб бориляпти.

Кўргазмада, шунингдек, Қорақалпоғис
тон Республикаси, вилоятлар ва Тошкент 
шаҳри ҳокимликлари ҳамда саноати ривож
ланган 55 та туман (шаҳар) ҳокимликлари 
“яшил” технологиялар ва экологик муам-
моларни бартараф этишга оид лойиҳа ва 
ишланмаларини намойиш этмоқда. 

Оролбўйи инновациялар 
ҳудудига айланмоқда

Оролбўйи минтақасининг барқарор ри-
вожланиши кўргазманинг муҳим йўналиши-
дир. Ушбу минтақанинг ўзига хос салоҳияти 
ва долзарб экологик муаммолари алоҳида 
намойиш этилиши бежиз эмас. Зеро, сўнг
ги асрларда инсониятнинг кўз ўнгида бир 
денгизнинг ҳалокатга юз тутиши нафақат 
минтақа, балки глобал миқёсда табиий муво-

занатга ўз таъсирини ўтказмоқда. Бу инсон 
саломатлиги билан бирга, экологик барқа-
рорликка ҳам жиддий зиён етказмоқда. Шу 
боис, давлатимиз раҳбари каттакатта мин-
барларда бу масалани кун тартибига кўта-
риб, Оролбўйидаги экологик нохушликлар-
нинг салбий таъсирини камайтириш йўлида 
муҳим ташаббусларни илгари сурмоқда. 

Ана шундай саъйҳаракат ва ташаббуслар 
эвазига дунё ҳамжамиятининг Оролбўйи-
га эътибори кучаймоқда. Натижада ушбу 
ҳудудда экологик, ижтимоийиқтисодий 
лойиҳалар кенгайиб боряпти. Хусусан, 
сўнг ги йилларда 2 миллион гектардан зиёд 
майдонда яшил қопламалар барпо этилди. 
Оролбўйи халқаро инновация марказининг 
ташкил этилиши бу борадаги яна бир муҳим 
қадам бўлди.

Марказ лаборатория мудири Абдурашид 
Мирзамбетовнинг айтишича, сўнгги йил-
ларда мазкур марказ ташаббуси билан ҳудуд 
экологиясини яхшилашга қаратилган кенг 
қамровли илмийамалий лойиҳалар ҳаётга 
татбиқ этиляпти. Бу жараёнда йўқолиб ке-
таётган ўсимлик турларини асраб қолиш, 
экотизимларни муҳофазалашга алоҳида 
 эътибор қаратилаётир.

Кўргазмада, шунингдек, сунъий интел-
лект ва “яшил” энергетика соҳасидаги ин-
новациялардан тортиб, сувни тежаш ҳамда 
экологик таълим бўйича илғор ечимларгача 
бўлган келажак технологияларининг кенг 
доираси қамраб олинган.

Туризм: анъаналардан 
технологияларгача

Тақдимотлардан бири юртимизнинг эко-
логик туризм ривожидаги ютуқлари намо
йишига бағишланди. Экспозиция майдонида 
экологик ечимларни туризм инфратузилма-
сига жорий этишнинг ўзига хос жиҳатлари 
акс эттирилган. Меъморлик ва табиий ранг
лар уйғунлигида безатилган ушбу кўргазма 
ташриф буюрувчиларга барқарор туризм 
ғоя сини тўлиқ ҳис этиш имконини берди.

Марказий ҳудуд Ўзбекистон меъморий 
ёдгорликларидан илҳом олинган гумбазли 
вертикал боғ шаклида безатилган, энг гўзал 
экойўналишлар — Чорвоқ, Нурота, Угом
Чотқол ва бошқалар бўйлаб виртуал саёҳат 
қилиш имконини берувчи қурилма жойлаш-
ган. Унинг ёнида “яшил” энергетика соҳаси-
даги инновацион лойиҳалар ҳақида маълу-
мот берувчи панеллар ўрнатилган.

Тақдимот майдони — қайта ишланган 
ёғочдан ясалган амфитеатрли шарқона ус-
лубдаги кичик саҳна мутахассислар билан 
жонли мулоқот ўтказиладиган жойга айлан-
ди. Бу ерда мутахассислар иштирокида маъ-
руза ва очиқ мунозаралар бўлиб ўтмоқда. 
Хусусан, “яшил иқтисодиёт”ни ривожлан-
тириш ва технологик инновациялар, “яшил” 
инвестицияларнинг иқтисодий ўсишга таъ-
сирини баҳолаш ва бошқа мавзулар кенг 
муҳокама қилинмоқда.

Шунингдек, туризмда “яшил” ечимларга 
бағишланган интерактив лойиҳалар намо
йиш этиляпти. Экологик йўналишлар учун 
энергиятежамкор элементлар, барқарор 
хизмат кўрсатиш ва инфратузилма лойиҳа-
лари, инновацион стартапларга кенг ўрин 

берилган. Соғлом овқатланишни тарғиб 
этувчи стендлар кўпчиликнинг эътиборини 
тортяпти.

Ишбилармонлар ўртасида ўзаро музока-
ра ўтказиш учун махсус саҳна тайёрланган. 
Унда экотуризм соҳаси мутахассисларига 
экологик тоза туризмни ривожлантиришнинг 
энг сўнгги тенденциялари, барқарор туризм
нинг энг яхши амалиётлари ва табиий ресурс
ларни сақлашнинг самарали стратегия лари 
ҳақида маълумот берилмоқда.

Кўргазма майдонига ўрнатилган ўтов 
шаклидаги майдон анъанавий барқарор 
турмуш тарзи рамзи бўлибгина қолмай, эко-
логик ҳалокат ҳудудидан “яшил” ечимлар 
ҳудудига ўтиш воситаси вазифасини ҳам 
ўтамоқда.

Яна бир ўзига хос лойиҳа — “Паркент” 
тўрт фаслли тоғчанғи курорти макети. Бу 
курорт 1200 гектар майдонни эгаллайди ва 
Австрия компанияси иштирокида қурилади. 
Унда уч, тўрт ва беш юлдузли меҳмонхоналар, 
тоғчанғи трассалари, кўтарувчи қурилмалар, 
шалелар, пикник ҳудудлари, рес торанлар ва 
соғломлаштириш мажмуалари барпо этилади. 

Бундан ташқари, павильонда ижодий 
устахона жойлашган, у ерда сопол буюмлар-
ни бўяш, гилам тўқиш ва қайта ишланган 
материаллардан эсдалик совғалар тайёрлаш 
бўйича маҳорат дарслари ўтказилмоқда.

Ўрмонлар — она заминнинг 
яшил бойлиги

Кўргазманинг муҳим тадбирларидан яна 
бири ўрмонларни муҳофаза қилиш ва чўл-
ланишнинг олдини олишга бағишланди. Бу 
масала алоҳида кун тартибига кўтарилиши 
бежиз эмас. Зеро, глобал экологик муаммо-
лардан бири бўлган чўлланиш жараёни йил-
дан йилга кучайиб, табиий барқарорлик ва 
ҳаёт давомийлигига жиддий таъсир этаётган 
бугунги даврда яшил ҳудудларни кенгайти-
риш орқали ушбу муаммога оқилона ечим 
топиш мумкин.

Шу мақсадда мамлакатимизда кенг 
қамровли лойиҳалар амалга оширилаётир. 
Давлатимиз раҳбарининг “Республикада 
яшиллик даражасини янада ошириш, “Яшил 
макон” умуммиллий лойиҳасини изчил 
амалга ошириш орқали экологик барқарор-
ликни таъминлаш чоратадбирлари тўғри-
сида”ги фармони бу борада муҳим ҳуқуқий 
асос бўлмоқда. Ушбу ҳужжат асосида ўрмон 
хўжаликларининг моддийтехник базаси 
мус таҳкамланяпти. 

Амалий ишларнинг давоми сифатида 
Ўрмон ва яшил ҳудудларни кенгайтириш, 
чўлланишга қарши курашиш агентлиги то-
монидан  Президентимизнинг “20252027 
йилларда Ўзбекистон Республикасининг 
ижтимоий ва ишлаб чиқариш инфратузил-
масини ривожлантириш чоратадбирлари 
тўғрисида”ги қарорига асосан, ўрмон фонди 
ерларида лойиҳа қиймати 12 миллиард 800 
миллион сўм бўлган 27 та суғориш қудуғи 
қазилиши режалаштирилган. Ҳозир 12 та 
объектнинг қурилиштаъмирлаш ишлари 
якунланди.

Кўргазмада мамлакатимизда ана шу 
йўналишдаги ишлар самараси, илғор экотех-
нологиялар, иқлим барқарорлиги ва “яшил” 
трансформация соҳасидаги энг илғор ечим-
лар тақдим этилмоқда. Жумладан, Ўрмон ва 
яшил ҳудудларни кенгайтириш, чўлланиш-
га қарши курашиш агентлиги томонидан 
“Яшил макон” стенди ташкил этилган, унда 
ўрмон ҳудудларини кенгайтириш, яшиллик 
даражасини ошириш борасидаги ишлар ўз 
аксини топган.

Шунингдек, ўрмончилар меҳнати би-
лан етиштирилаётган турли маҳсулотлар 
меҳмонлар эътибори ва эътирофига сабаб 
бўлмоқда.

Мулоқотлардан бирида Ўзбекистонда 
иқлим ўзгаришига гендер нуқтаи назаридан 
мослашув масаласи муҳокама этилди. Эко-
логия, атрофмуҳитни муҳофаза қилиш ва 
иқлим ўзгариши вазирлиги Халқаро мигра-
ция ташкилоти билан ҳамкорликда ташкил 
этган ушбу тадбирда иқлимий мослашувга 
оид сиёсат ва дастурларда барқарор, инклю-
зив ва гендерга сезгир ёндашувларни ишлаб 
чиқиш хусусида сўз борди.

Бир сўз билан айтганда, тадбир жуда 
қизғин ва кўтаринки руҳда ўтмоқда. 21 июн-
га қадар давом этадиган тадбир иштирокчи-
ларини яна кўплаб рангбаранг дастурлар 
кутмоқда. 

Баҳор ХИДИРОВА,
“Янги Ўзбекистон” мухбири

Ишбилармонлар ўртасида ўзаро музокара ўтказиш учун махсус саҳна 
тайёрланган. Унда экотуризм соҳаси мутахассисларига экологик тоза 
туризмни ривожлантиришнинг энг сўнгги тенденциялари, барқарор 
туризмнинг энг яхши амалиётлари ва табиий ресурсларни сақлашнинг 
самарали стратегия лари ҳақида маълумот берилмоқда.

касб этади. Туризм билан боғлиқ хизматлар, 
хусусан, меҳмонхона, овқатланиш, транс-
порт ва экскурсия хизматларини ташкил 
этиш тадбиркорлар учун янги имкониятлар 
эшигини очади.

Давлатимиз раҳбари Кумушконда бўлиб, 
маҳалланинг сайёҳлик имконияти, меҳ-
мон уйларини кўздан кечирди. Бугун ушбу 
маҳалладаги 80 дан ортиқ хонадонда меҳ-
монхоналар ташкил этилган. Уларда йилига 
172 мингдан ортиқ сайёҳга хизмат кўрсати-
лаётгани эътироф этилди. 

Тадбиркорларга мазкур йўналишда за-
рур маблағлар ажратиб, қўшимча хизматлар 
ташкил этишга кўмаклашиш бўйича кўрсат-
малар берилди. Бу маҳаллаларда ички им-
кониятни тўлақонли юзага чиқариш орқали 
аҳоли бандлигини таъминлашда катта манба 
экани қайд этилди.

Шунингдек, ташриф давомида “Олтин-
бел” чўққисидаги дам олиш маскани ва 
янги тоғчанғи курорти лойиҳаси билан та-
нишилди. Австрия компанияси томонидан 
Паркентнинг қорли тоғларида яна бир улкан 
лойиҳани амалга ошириш бўйича режалар 
тақдимоти ўтказилди. Ушбу лойиҳанинг 
амалга ошиши Паркентни Бўстонлиқдаги 
“Амирсой” курорти каби Тошкент вилояти-
нинг йирик туризм манзилларидан бирига 
айлантиради. 

Сайёҳлик марказлари кўплиги яхши, ле-
кин унга элтувчи йўллар ҳар бир саёҳатчи-
ни ўйлантириши табиий. Энди Паркентга 
борувчи сайёҳлар бу ўйдан ҳам фориғ бўла-
ди. Чунки туманни пойтахт билан боғловчи 
“Байтқўрғон — Паркент” электрлашти-
рилган темир йўли қурилмоқда. Қарийб 24 
километрлик бу йўл фойдаланишга топши-
рилгач, Паркентдан пойтахтимизга бориш 
учун катта қулайлик яратилади, туманнинг 
хушманзара гўшаларига саёҳатга бориш 
осонлашади. Натижада қатнов ва тадбиркор-
лик фаоллашиб, Паркент иқтисодиётининг 
ривож ланиш суръати жадал ошади. 

Паркентсойни тартибга келтириш, қир
ғоқларини мустаҳкамлаш бўйича ҳам 
 бунё д  корлик ишлари бажарилмоқда. Би-
ринчи босқичда сойнинг 4 километри тў-
лиқ бетонлаштирилди. Бу янги мақсадларга 
йўл очди. Хусусан, сой бўйлаб қарийб беш 
километр янги йўл қурилди. У ҳозир туман 
марказидан ўтган асосий кўчага ёндош бў-
либ, бир кечакундузда 10 минг автомобилни 
ўтказиш қувватига эга. Бу транспорт юкла-
масининг бир қисмини ўзига олиб, марказда 
тирбандликни камайтиради. Буларнинг бар-
часи Паркент туманининг тоғли сўлим гўша-
ларига борувчилар учун қулайлик яратади. 
Айниқса, сайёҳларнинг сезиларли даражада 
кўпайишига, одамларнинг оғири енгил бўли-
шига хизмат қилади.

Албатта, вилоятда туризм соҳасини ри-
вожлантиришга бу даражада катта эътибор 
қаратилаётгани бежиз эмас. Чунки сайёҳлар 
оқимини янада ошириш, оҳанрабодек жалб 
қилиш учун, аввало, яхши шароит бўлиши 
керак. Сабаби, сайёҳлар кўпроқ чиройли 
табиатга, тоза ҳавога интилади. Бу, ўз навба-
тида, туманнинг туризм салоҳиятини янада 
оширишга ҳисса қўшади.

Паркент — табиий бойлик, тарихий ме-
рос ва иқтисодий салоҳият уйғунлашган 
бетакрор ҳудуд. Унинг тоғли манзаралари, 
мевали боғлари ва сайёҳбоп масканлари 
нафақат маҳаллий, балки халқаро турист-
лар учун ҳам жозибадор. Ташриф доираси-
да белгилаб берилган устувор йўналишлар 
— боғдорчилик, қайта ишлаш ва туризмни 
ривожлантириш орқали Паркент нафақат 
Тошкент вилояти, балки бутун мамлакат 
иқтисодиётининг драйвер ҳудудларидан би-
рига айланиши мумкин.

ватанимизда эмин-эркин ижод 
қилиш, ижодкор учун бутун дунё ҳавас 
қилгулик ҳамма зарур шароит мавжуд. 
Энг муҳими, адабиётни севадиган 
раҳбаримиз, китобхон халқимиз бор. 
Биз, ижодкорлар жўшқин давримиз 
руҳи, ўқувчилар эҳтиёжларини 
ҳис қилиб, бадиий етук асарлар 
яратишимиз керак. Атоқли шоир 
Шавкат раҳмон ёзганидек, “Энди 
ишлаш керак бу кенгликларда...”.

Бу сўзларни даврада хотиржамлик ва ички 
ишонч билан эшитиб ўтирдим. Анжуман да-
вомида Меҳмет Дўғонга ва бош қа юртлар-
дан келган иштирокчиларга Президентимиз 
томонидан туркий бирликни мус таҳкамлаш, 
адабиёт ва ижодкорларга кўрсатилаётган 
эътибор, ватанимиз эришаётган оламшу-
мул ютуқлар ҳақида жўшиб сўзлаб бердим. 
Давлатимиз  раҳбарининг айнан сиёсий иро-
даси билан Ўзбекистон туркий давлатлар 

 оиласига тўлақонли аъзо бўлиб қайтганини 
алоҳида урғуладим. Сўзларимни тинглаб, 
қардош ижодкорларда навбатдаги халқаро 
туркий шеърият байрамини Ўзбекис тонда 
ўтказишга ишонч пайдо бўлди. Мен бунга 
сўзсиз ишонардим! 

Дарҳақиқат, орадан икки йил ўтиб — 
2024 йилнинг 2630 ноябрь кунлари Тошкент 
шаҳрида 16халқаро туркий шеърият байра-
ми ўтказилди. Бу тарихий воқеа  Туркияда 
жўшиб сўзлаганим — Ўзбекис тонда дав-
латнинг адабиётга ғамхўрлиги ва доимий 

 эътиборини амалда исботлаб берди. Туркий 
давлатлардан келган ижодкорлар ўша кунла-
ри бунга қайтақайта гувоҳ бўлди. 

Қизиқ бир воқеа ёдимга тушди. Адиб лар 
хиёбони дарвозасида туркиялик ижодкор-
ларни кутиб олдик. Саломаликдан сўнг улар 
“Қаерга келдик, бу қандай парк?” дейишди. 
Биз фахрланиб, Президентимиз ташаббуси 
билан Адиблар хиё бони барпо этилгани-
ни, бу маскан чинакам маънавият ўчоғи-
га айланганини айтиб бердик. Қардошла-
римиз ҳайрат билан тинглади. Орасида 
сўзимизга ишонмаганлари ҳам бор эди.

Яна бир оз юриб, Ўзбекистон Ёзувчилар 
уюшмаси биноси ёнида тўхтаймиз. Қардош
лардан бири “Бу қандайдир концерт залими, 
муҳташам экан”, дейди. Кулимсираб, “Йўқ, 
бу Ёзувчилар уюшмаси”, дейман. Сездим, 
ишонишмади. Биргаликда ичкарига кира-
миз. Меҳмонлар уюшманинг заллари, хо-
наларини ва яратилган шароитларни кўриб, 
росмана ҳайратга тушди. Бино давлатимиз 
раҳбари ташаббуси ва топшириғи билан 
қурилгани, Президентимиз ушбу муҳташам 
бино очилишида шахсан иштирок этганини 
айтсак, ҳайратлари янада ошди.

2022 йилда Бурсада танишган қадрдоним, 
Туркия Ёзувчилар уюшмаси Кўня бўлими 
раҳбари Аҳмет Кўсўғли мени четга тортиб 
сўрайди: “Айтаётганларингиз чинми?”.

“Ҳа, рост”, дейман дадил. “Ёзувчилар уюш-
масида 65 ходим ойлик олиб ишлайди. Бундан 
ташқари, ҳудудлардаги бўлимларнинг ҳар би-
рида 3 нафардан ходим маош олади”. 

— Ишониш қийин. Қойил, — дейди 
Аҳмет Кўсўғли. — Мана, мен Туркия ёзув-

чилар уюшмаси Кўня бўлими раҳбариман. 
Мен ойлик иш ҳақи олмайман. Тирикчи-
лик мақсадида бошқа касбкор қилганман. 
Бу ерга келган уюшмага алоқадор бошқа 
дўстларим ҳам ойлик олмайди. Ҳаммамиз 
жамоатчилик асосида ишлаймиз. Уюшма-
мизнинг ўз биноси йўқ, ижарада ўтирамиз. 
Ижарага пулни ҳам ўзимиз топамиз. Сиз-
ларда ҳаммаси бошқача экан. Президен-
тингиз адабиётни жуда севар экан. Ада-
биётни яхши кўрган раҳбаргина бундай 
шароитни яратиши мумкин. 

Суҳбат асносида сездимки, туркиялик 
ижодкор дўстларда бизга нисбатан ички ҳа-
вас уйғонди. Шундай бўлишига, умуман, 
Ёзувчилар уюшмаси ишини шундай шаклда 
ташкил қилиш мумкинлигига ишонч пайдо 
бўлди. 

Уюшма биносидан чиқиб, меҳмонлар би-
лан Адиблар хиёбонидаги ҳайкаллар оралаб 
сайр қиламиз. Қайси бир чеҳрага қарамай, 
ҳайрат ва ҳавас  ҳукмрон эди...

Тўртинчи воқеа
Шу йил апрель ойида қирғизистонлик 

шоир ва ёзувчилар келди. Меҳмонлар турли 
тақдимот тадбирлари, учрашувларда қатна-
шди. Сафар якунланиб, қардошларимиз қай-
тар чоғида улар билан таассуротлари ҳақида 
суҳбатлашдик.

Қирғизистон Ёзувчилар уюшмаси раиси 
Қанибек Имоналиев бундай деди: “Ўзбе-
кистонда адабиётга давлатнинг юксак 
эътибори кундек равшан. Қайси ҳудудга 
бормайлик, шунинг гувоҳи бўлдик. Бу 
ишларнинг бошида, шубҳасиз, Президент 
Шавкат Мирзиёев турибди. Қардошла-
римиз эришаётган натижаларни кўриб 
қувондик. Бу саъй-ҳаракатлар ўз самара-
сини беришига шубҳа йўқ. Энг муҳими, 
адабиётга эътибор натижасида одамлар 
онги ва жамият қиёфаси ҳам ўзгармоқда”. 

Меҳмонлардан бири — Қирғизистон халқ 
шоири Марқабой Аматов  “Паркент” ижо-
дий уйида ижодкорлар учун яратилган ша-
роитлар ҳақида тўлқинланиб сўзлай кетди. 
“Паркентда 4 кун яшаб, кетгим келмай 
қолди. Президентингиз шундай дам олиш 
уйи барпо этилишида ташаббус кўрсатиб, 
ижодкорларга совға қилди деб эшитдик. 
Дунёнинг бирор давлатида бунақаси-
ни эшитмаганман. Бундай ташаббуслар 
 дунёга намуна қилиб кўрсатишга арзий-
ди”, дейди у.  

Қардошлардан Зоминда бўлганбўлмага-
нини қизиқиб сўрайман.

— Зомин алоҳида мавзу, — дейди улар-
дан яна бири. — Ўзбекистон Ёзувчилар 
уюшмаси аъзолари Зоминдаги замонавий 
санаторийда имтиёзли шартларда дам олиш 
ҳуқуқига эга экан. Ҳам ижод қилишга, ҳам 
саломатликни тиклашга қулай имконият бу! 
Ҳар йили Зоминда ёш ижодкорлар анжума-
ни ўтказиларкан. Ижодкорлар шундай гўзал 
табиат қўйнида кўпроқ юриши ва ижод қи-
лиши керак. Бадиий юксак асарлар Зоминдек 
жойларда яралади.  

Суҳбатимизга яна бир қирғизистонлик 
ижодкор якун ясайди: “Қисқаси, шоир бў-
либ Ўзбекистонда туғилиш керак...”.   

Қардош дўстларнинг бундай жўшқин сўз-
ларидан кейин шу юртда яшаётган  исталган 
ижодкор ўзига сиғмай қувониши аниқ. 

Бешинчи воқеа
Кичик қизим 13 ёшда. Сал ўйинқароқ. 

Китобга қизиқтиришга кўп уриндим. Турли 
рағбат усулларини қўллаб кўрдим. Негадир 
самараси кам бўлди. 

Шундай кунларнинг бирида ишхонамиз-
даги ҳамкасбимнинг қизи Дилбар Ҳайда-
рова “Ёш китобхон” республика танлови-
нинг 20242025 йилги мавсумида 1014 ёш 

тоифасида ғолиб бўлгани ҳақидаги хабар 
тарқалди. Асли бухоролик, ҳисобчи бўлиб 
ишлайдиган ҳамкасбимни жамоада биргала-
шиб қутладик. Унга росмана ҳавас қилдик. 
Ижодкор эмасманми, ҳамкасбимнинг ўша 
палладаги шодлиги ва ҳаяжонини ичичим-
дан ҳис қилдим.

Бу йилдан “Ёш китобхон”  республика 
танловининг ғолибларига Президент  
совғаси — BYD Chazor автомобили топ-
шириладиган бўлди. Ҳамкасбимнинг қизи, 
АлХоразмий номидаги ихтисослаштирил-
ган мактаб ўқувчиси Дилбар Ҳайдарова маз-
кур танловда ғолиб бўлиб, отасига шундай 
автомашина совға қилгани ҳақидаги хабарни 
айтиш учун уйга ошиқдим. 

Китоб ўқишни унча хушламайдиган 
кичик қизимга тенгдошининг ютуғи бош
қача таъсир қилди. “Ростданми, дада”, деб 
ишонқирамай қайтақайта сўради. Шу кун-
дан бошлаб унинг хаттиҳаракатларида жид-
дий ўзгаришлар юз берди. Китоб ўқийдиган 
бўлди. Ишдан қайтганимдан сўнг ҳар куни 
хонасига мўралайман — китоб ўқиётган 
бўлади. Балки у ҳам отасига Дилбар каби ав-
томашина совға қилмоқчидир... 

Бугун худди қизим каби Дилбарга ҳавас 
қилиб китобга меҳр қўйган, тинимсиз из-
ланаётган минглаб (эҳтимол, миллионлаб) 
йигитқизлар камолга етмоқда. Таҳлилларга 
кўра, китоб дўконлари ва кутубхоналарда энг 
кўп изланаётган китоблар ҳам “Ёш китоб-
хон” танловида эълон қилинган 140 номдаги 
адабиётлар экани маълум бўлди. 

Гап бу ўринда ютуқ соҳибига аталган ав-
томашинада эмас, давлатнинг ёш авлодга бо-
лалигидан бераётган рағбатида ва миллат ўз 
келажаги ҳақида қайғураётганида!

“Ёш китобхон” танлови давлатимиз 
раҳбарининг беш муҳим ташаббуси до-
ирасида 2017 йилдан буён анъанавий 
тарзда ўтказиб келинмоқда. Мазкур тан-
лов мамлакатимизда китобхонликни 
тарғиб қилиш борасида бошланган кенг 
кўламли ҳаракатнинг мантиқий ҳосила-
сидир. 

2017 йилдан буён 238 нафар ёш китобхон 
танловнинг республика босқичида иштирок 
этган бўлса, шундан 17 нафари ғолиблик-
ни қўлга киритиб, Президент совғаси — 
“Спарк” автомашинаси, 3 нафари “Кобальт” 
автомашинаси совриндори бўлди. 

Танловда иштирок этиш учун 2024 йилда 
913 минг (2023 йилда 805 минг, 2022 йилда 
640 минг, 2021 йилда 554,8 минг)га яқин ёш 
онлайн тарзда ариза топширган. Шу рақам-
ларнинг ўзиёқ Ўзбекистон том маънода ки-
тобхонлар мамлакатига айланиб бораётгани-
ни тасдиқлайди.  

Муносиб бўлиш масъулияти
Ҳикоя қилган воқеаларимда заррача 

ёлғон, тўқима йўқ. Булар мен ўз ҳаётимда 
кўрганкечирган, бугун ҳам кундалик ҳаё
тимизда,  кўз олдимизда содир бўлаётган 
оддий ҳақиқатлар, холос. 

Бугун Ўзбекистонда адабиёт ривожи ва 
ижодкорни ҳар томонлама қўллабқувватлаш 
борасидаги кенг кўламли ислоҳотларни ҳис 
қилмаслик ва эътироф этмаслик адолатдан 
эмас. 

Юртимизда нишонланаётган улуғ аждод-
ларнинг юбилей саналарини оласизми, ҳу-
дудларда барпо бўлаётган муҳташам кутуб-
хоналар, маънавият масканлари ёки минглаб 
иқтидорли ўқувчиларни вояга етказаётган 
ижод мактабларини оласизми, она тилимиз 
ривожи йўлидаги интилиш ларни оласиз-
ми — буларнинг барчасида давлатимиз 
раҳбарининг адабиётга меҳр-муҳаббати 
мужассамдир. Бу ғамхўрлик моҳиятан 
миллатнинг тақдирини ўйлаш, жамиятни 
маърифатли қилиш, одамларни уйғотиш 
ва уларда янгича дунёқарашни шакллан-
тириш каби улуғвор мақсадларни кўзлай-
ди.

Бир ижодкор сифатида Президенти-
мизнинг адабиётга юксак эътибори, ўз 
шоирини ардоқлайдиган шундай юртда 
яшаётганимдан фахр ҳиссини туяман. Шу-
нингдек, шу эътибор ва қадрга муносиб бў-
лиш  масъулиятини дилдан  англайман. 

Ватанимизда эминэркин ижод қилиш, 
ижодкор учун бутун дунё ҳавас қилгулик 
ҳамма зарур шароит мавжуд. Энг муҳими, 
адабиётни севадиган раҳбаримиз, китобхон 
халқимиз бор. Биз, ижодкорлар жўшқин дав-
римиз руҳи, ўқувчилар эҳтиёжларини ҳис 
қилиб, бадиий етук асарлар яратишимиз ке-
рак. Атоқли шоир Шавкат Раҳмон ёзганидек, 
“Энди ишлаш керак бу кенгликларда...”.

Шуҳрат ОРИФ,
Ўзбекистон Ёзувчилар 

уюшмаси аъзоси, шоир

Бошланиши 1-бетда

Биринчи воқеа
1997 йилнинг ёз ойлари эди. Пойтахти-

миздаги Республика нафис санъат лицейи га 
ҳужжат топшириш учун қишлоқдан келган 
кунларимнинг бирида Ўзбекистон Ёзувчи-
лар уюшмасига устоз Йўлдош Сулаймонни 
излаб бордим. Устоз ўша кезларда уюш-
ма раисининг биринчи ўринбосари бўлиб 
ишлар ва мени Фарғонада ишлаган даври-
дан яхши танир эди. Ўзаро суҳбат асносида 
устоз яқин кунларда Зоминда ёш ижодкор-
лар республика анжумани ўтказилиши ва 
унда иштирок этсам жуда фойдали бўлиши-
ни айтиб турган эди ҳамки, рўпарадаги эшик 
очилиб, уюшма раиси, Ўзбекистон халқ шо-
ири Абдулла Орипов чиқиб келди. Йўлдош 
Сулаймон устоз шоирга мени таништириб, 
бир шеър ўқишимни буюрди. Шеър ўқидим. 
Шеър ўқишни тугатганим ҳамоно “Абдулла-
жон, шу йигитни Зоминдаги анжуманга олиб 
борсак, нима дейсиз?” деди Йўлдош Сулай-
мон. Абдулла Орипов “Шеъри пишиқ экан. 
Маъқул”, дедида, ҳали адабий тахаллусим 
йўқлигини эшитиб, “Шуҳрат Ориф” деб та-
халлус қўйиб берди.

Шу тариқа 1997 йилда ўша кезлари Жиз-
зах вилояти ҳокими бўлиб ишлаган Шавкат 
Мирзиёев ташаббуси билан Зомин туманида 
ўтказилган 1республика ёш ижодкорлари 
анжуманида қатнашиш бахтига мушарраф 
бўлганман. Шу тарихий анжуманда кейин-
чалик ҳаётимни бутунлай ўзгартириб юбор-
ган воқеа бўлиб ўтган. 

Анжуманнинг ёпилиш кунида эътироф 
этилган иштирокчилар қаторида саҳнада 
шеър ўқидим. Шунда Шавкат Мирзиёев Аб-
дулла Ориповга қарата: “Абдулла ака, шу 
йигитдан сизнинг нафасингиз келяпти. Яна 
битта шеър ўқисин”, деди. Яна бир шеър 
ўқидим. Кейин ўрнидан турдида, “Абдул-
ла ака, шу йигитни Ўзбекистон Ёзувчилар 
уюшмасига аъзоликка қабул қилсакчи, ҳам-
ма устозларимиз шу ерда қатнашяпти. Ке-
линг, овозга қўйинг, шу укамизни уюшмага 
аъзоликка қабул қилайлик”, деди. 

Шундай қилиб Шавкат Мирзиёев ташаб
буси ва қатъияти сабабли ўшанда — 15 
ёшимда Ўзбекистон Ёзувчилар уюшмасига 
аъзоликка қабул қилиндим. Ижодкор сифа-
тида ўзимга ишончимни оширган, ҳаё тимда 
туб бурилиш ясаган мазкур воқеани ўша дав-
рада қатнашган устозларимиз яхши эслайди. 

Яна бир муҳим тарихий факт шундан 
иборатки, кейинчалик жуда кўп истеъдод-
ли ёшларга қанот ва бешик бўлган Зомин 
ёш ижодкорлар анжуманини ўтказиш 
ғояси муаллифи ва ташаббускори айнан 
 Шавкат Мирзиёев эди. Ўша мураккаб 
даврда мазкур анжуманни Жиззахда ўтка-
зиш ташаббусининг ўзи ҳам давлатимиз 
раҳбаридаги адабиётга эътибор, ижод-
корларга ғамхўрлик ҳисси бундан анча 
йиллар аввал мавжуд бўлганини, бу фази-
лат кеча ёки бугун пайдо бўлмаганининг 
ёрқин исботидир. 

Иккинчи воқеа
2003 йил октябрда бир гуруҳ тадбир-

корлар янги партия — Тадбиркорлар ва 
ишбилармонлар ҳаракати — Ўзбекистон 
Либералдемократик партиясини тузиш та-
шаббуси билан чиқди. Ташаббускор гуруҳ 
сафида мен — 22 ёшли журналист йигит 
ҳам бор эдим. Биринчи Президент билан 
учрашув бўлди. Мен ёшлар номидан сўзга 
чиқдим. 

Ўша воқеадан бир оз ўтиб, мени Прези-
дент девонига суҳбатга чақиришди. Идорада 
қарши олган масъул ходим мени муваффақи-
ятли чиқиш билан табриклаб, “Сиз партияда 
ёшларнинг етакчиси бўласиз”, деди. Шун-
да мен масъул ходимга асли шоирлигимни, 
пойтахтга катта ижодкор бўлиш орзусида  

келганимни ва ўзимни шоир ҳисоблашимни 
айтдим. Бу гапимни эшитиб, бояги ходим 
ўрнидан асабий ҳолда туриб кетди. Кейин 
қўпол оҳангда “Сиз бугундан бошлаб ёш 
сиёсатчисиз. Шоирликни, адабиётни уну-
тинг. Мат буотда шеърлар билан чиқишлар 
қилманг. Фақат ёшлар етакчиси сифатида 
кўрининг”, деди. Қайтақайта тушунтириш 
бериб, хонасидан кузатиб қўйди. 

Ўша даврдаги энг юқори идорадан чиқиб 
каловланиб қолдим. Шеъриятни ҳаётимнинг 
асоси деб билардим. Ижодий орзуларим, 
режаларим бор эди. Ҳаммасини “кўмдим”. 
Кейин партияда иш бошладим.

Орасирада яширинча шеърлар ёзиб, ҳеч 
қаерда эълон қилмай юрдим.  Суҳбат даво-
мида қайтақайта уқтирилган сўзлар узоқ 
вақт мени таъқиб қилди. Ижодкорлар мени 
адабиётдан юз ўгирганликда, сиёсатга бе-
рилганликда айблади. Бундай дашномларни 
эшитиш ва жимгина қабул қилиш оғир эди. 
Лекин муҳим идорада мен билан бўлиб ўт-
ган “профилактик суҳбат” ҳақида ўша давр-
да ҳеч кимга оғиз очиб бўлмасди.  

Ҳозир дадил ёзяпману, лекин ўша таҳ-
ликали йиллардан қолган қўрқув  асоратлари 
кўнгилнинг бир четида гўёки менга мунға
йиб боқаётгандек... 

Шушу 13 йил матбуотда ижодий чиқиш
лар қилмадим. 2016 йил ноябрда Дўрмонда 
Ўзбекистон Қаҳрамони, халқ шоири  Абдулла 
Ориповнинг дафн маросимида Шавкат 
 Мирзиёевни — Зоминда 15 ёшимда менга 
катта рағбат ва далда берган инсонни кўрдим. 
Кўнглим алланечук бўлиб кетди. Узоқ йиллар 
кўмилиб қолган ижодий ҳислар қайта уйғонди. 

Ўша кунларда президентликка сайлов ке-
чаётган ўта долзарб палла эди. Видолашув 
маросимида йиғилган кўпчилик тиғиз давр 
бўлишига қарамай, Шавкат  Мирзиёевнинг 
вақт топиб, шоирни сўнгги манзилга куза-
тишга келганини айтишарди. Ижодкорлар у 
ҳақида бошқача самимият билан сўзлар, худ-
ди “ўзларининг одами”дек қабул қиларди. 
Ҳарқалай мен ўша кунги суҳбатларда шуни 
юракдан ҳис қилганман. 

Президентимизнинг фаолиятида маъна-
виятга, адабиётга ғамхўрлик устувор ўрин 
касб этди. Ижодкорлар, санъат ва адабиёт 

аҳли билан мулоқотлар доимий тус олди. 
Молиявий қийинчиликлар билан ночор 
аҳволга келиб қолган ижодий ташкилотлар 
қўллабқувватланди. Том маънода “ижодкор-
лар елкасига шамол тегди” — ҳам маънавий, 
ҳам моддий рағбат берилди. 

Бу тизимли саъйҳаракатларни кўриб, 
янги даврнинг руҳи ва шукуҳини дилдан ҳис 
қилиб, 2018 йилда (15 йиллик ижодий танаф-
фусдан сўнг) яна ижодга қайтдим. Ўзимга 
ўзим: “Эминэркин ижод қиладиган давр 
келди. Давринг келди, шоир”, дедим...  

Учинчи воқеа
2022 йил октябрда Туркиянинг Бурса ва 

Кўня шаҳарларида ўтказилган 15халқаро 
туркий шеърият байрамида иштирок этиш 
насиб этди. 1992 йилда асос солинган маз-
кур халқаро адабий анжуман ҳар икки йилда 
бир маротаба туркий давлатларда ўтказиб 
келинар экан. 

Ўшанда анжуман ташкилий қўмитаси ра-
иси, туркий адабиётнинг атоқли намояндаси 
Меҳмет Дўғон катта саҳнадан туриб, аламли 
бир гапни айтгани эсимда: 

“Туркий шеърият байрами 30 йилдан 
бери анъанавий ўтказиб келинмоқда. Ўтган 
даврда бу тадбирни жуда кўп мамлакатларда 
ўтказдик. Лекин бир улуғ армонимиз бор — 
Туркий халқаро шеърият байрамини фақат 
Ўзбекистондагина ўтказа олмадик. Келгуси 
анжуманимизни ота юртимиз Ўзбекистонда 
ташкил қилсак, орзумиз ушалиб, армонимиз 
қолмасди. Биз буни жуда истаймиз ва бу кун-
ни интиқлик билан кутамиз”.

2025 йил 20 июнь, 125сонДАВР НАФАСИ

“ШОИР БЎЛИБ ЎЗБЕКИСТОНДА ТУҒИЛИШ КЕРАК”

“Излаган имкон топар”, деган нақл бор. Бугун шу 
гапнинг жонли тасдиғини кўряпмиз: излаганлар учун 
имкониятлар бор — у энди фақат чет элдан эмас, ўз 
юртимиздан ҳам топиляпти. Энг муҳими, юртимизда 
шундай муҳит, шундай замин яратиляптики, одам 
ўз она тупроғида қолиб, ҳалол меҳнати билан рўзғор 
тебратиши, оиласи бағрида бахт топиши мумкин.

Сардор ТОЛЛИБОЕВ,
“Янги Ўзбекистон” мухбири

Шу мураккаб шароитда ўз олдига аниқ 
ва мустаҳкам мақсад қўйган давлатлар учун 
барқарор ривожланиш йўлларидан бири 
маҳаллий саноатни қўллабқувватлашдир. 
Чунки ҳар бир ривожланган давлатнинг ор-
тида кучли бизнес, фаол хусусий сектор ва 
замонавий, рақобатбардош миллий брендлар 
туради.

Юртимизда бу борада муҳим ишлар қи-
линмоқда. Лекин бу фақат қоғоздаги режа-
лар ва статистик кўрсаткичлар орқали эмас, 
балки жойларда яратилаётган реал имкони-
ятлар, тадбиркорларнинг ҳуқуқий мадания-
тини ошириш ва уларни давлат билан тенг 
шерик даражасига олиб чиқиш орқали амал-
га оширилмоқда.

* * *
Бир замонда, бир юртда яшаган, аммо 

ҳаёти ва дунёқараши турфа инсонлар-
ни кўриб, бугунга қадар шаклланган қа-
рашларинг, ҳаётга муносабатинг ўзгари-
ши мумкин. Уларнинг ютуқларини кўриб 
қувонасан, ичичингдан фахрингга айла-
нади. Ўзбекистон Президенти ҳузуридаги 
Бизнес омбудсман девони ОАВ вакилла-
ри учун Сирдарё вилоятига ташкил этган 
пресстур ана шундай теран таассуротлар-
га бой бўлди. Сафар давомида маҳаллий 

саноатни ривожлантириш йўлида тадбир-
корлик билан шуғулланаётган инсонлар 
билан суҳбатлашдик, уларнинг муаммола-
рини эшитдик. Тадбир “Миллий брендлар 
орқали глобал бозорга: Сирдарёда тадбир-
корларнинг ҳуқуқлари ва бизнес имконият-
лари” мавзусига бағишланди.

Бугунги кунда тадбиркорлик фақат иш-
нинг устаси бўлиш билан чегараланмайди. 
Чунки ҳаётда ёки ижтимоий тармоқларда бу 
йўлда астойдил меҳнат қилаётган, аммо бир-
гина ҳужжат моҳиятини тушунмагани ёки 
давлат томонидан берилган имкониятларни 
билмагани боис, йўли тўсилаётганлар кўп 
учрайди. Яъни бугунги ишбилармон қонун-
ни билиши, ўз ҳуқуқини ҳимоя қила олиши 
ва давлат идоралари билан тенг муносабатда 
бўлиши талаб этилади.

Сўнгги йилларда тадбиркорлар ҳуқуқла-
ри ҳимоясига жиддий эътибор қаратил-
моқда. Улар фақат ҳимоя қилинаётгани эмас, 
балки фаолияти ривожланиши учун қатор 
шароитлар яратилгани ҳам қувонарли. Аммо 
“гуруч курмаксиз бўлмас” деганларидек, бу 
соҳада ҳам турли муаммолар мавжуд.

Масалан, Бизнес омбудсман институти-
нинг сўнгги 8 йиллик фаолияти давомида 

тадбиркорлардан 50 мингга яқин мурожаат 
қабул қилинган. Аниқланган ҳуқуқбузарлик
лар бўйича давлат органларига 14 мингдан 
ортиқ ҳуқуқий таъсир чораси кўрилган. Дав-
лат идораларининг 1300 дан ортиқ қарор ва 
ҳужжати бекор қилинган. 10 мингдан зиёд 
мансабдор шахс маъмурий жавобгарликка 
тортилган. Энг муҳими, тадбиркорлардан 
ноқонуний тарзда олиб қўйилган 12,6 минг 
гектар ер майдони қайтариб берилган.

Албатта, бу рақамлар баъзилар учун қу-
руқ ҳисоботдек, қоғоздаги маълумотдек 
тую лиши мумкин. Аммо пресстур давомида 
тадбиркорларнинг реал фаолияти билан та-
нишар эканмиз, ушбу рақамлар ортида ин-
сон қадри, оилавий тирикчилик ва фаровон 
ҳаёт сари ташланган дадил қадамлар турга-
нига гувоҳ бўлдик.

Бу рақамлар яна бир муҳим ҳақиқатни 
очиб беради: тадбиркорлар орасида ҳуқуқий 
маданият шаклланмоқда. Қоғозбозлик ўр-
нини рақамлаштирилган тизимлар эгалла-
моқда. Бизнес омбудсман девони томонидан 
“Ягона давлат назорати” ҳамда “Тадбиркор 
виртуал офиси” ахборот тизимлари орқали 
тадбиркорлар фаолиятидаги текширувлар 
қонунийлиги масофадан туриб мониторинг 
қилиниб, тезкор ҳуқуқий ёрдам кўрсатил-
моқда.

Сирдарё деярли ҳар кимнинг тасаввурида 
кенг далалари, пахтазору ғаллазорлари би-
лан намоён бўлади. Аммо бугун бу тасаввур 
эскирган. Энди бу юртда тадбиркорлар 

 орасида ҳуқуқий онг ўсмоқда, уларнинг ҳақ
ҳуқуқи ҳимоя қилинмоқда. Бунда яратилган 
имкониятлар туфайли ҳудудда янги саноат 
зоналари барпо этилиб, юзлаб юртдошимиз 
иш билан таъминланмоқда.

Сафаримиз давомида биринчи манзил 
2017 йилдан буён Сирдарёда турли ишлаб 
чиқариш йўналишларида фаолият юритаёт-
ган “WANG DA GROUP” корхонаси бўлди. 
2020 йилда металлопрокат маҳсулотлари 
ишлаб чиқариш бўйича янги лойи ҳасини 
амалга ошириш арафасида индукцион 
печлардан фойдаланишга жорий этилган 
тақиқ туфайли корхона мураккаб иқтисодий 
аҳволга тушиб қолган. 2021 йилда Прези-
дентнинг тадбиркорлар билан очиқ мулоқо-
ти чоғида корхона томонидан ушбу маса-
ла кўтарилгандан сўнг тегишли қарорга 
қўшимча киритилиб, белгиланган хавфсиз-
лик талаблари асосида индукцион печлардан 
фойдаланишга рухсат берилган.

— Мураккаб металл конструкция маҳ-
сулотлари ишлаб чиқариш ва ўрнатишга 
ихтисослашган корхонада 200 дан ортиқ 
ишчи бор. Йилига 10 минг тонна маҳсулот 
ишлаб чиқариляпти. Маҳсулотлар ички бо-
зордан ташқари Қозоғистон, Тожикистон 

каби  қўшни давлатларга ҳам экспорт қилин
япти, — дейди корхона иш бошқарувчиси 
Аъзамжон Абдураззоқов.

Корхона фаолияти билан танишар экан-
миз, металлга шакл бериб, йиллар давомида 
шу ерда меҳнат қилаётган Баҳром ака Баратов 
билан суҳбатлашдик. Камгап, камтарин уста 
қўшни тумандан келиб ишлашига қарамай, 
корхонанинг ходимлар учун ажратилган ётоқ-
хонасида яшашини, меҳнати орқасидан фар-
зандларини ўқитиб, катта қилаётганини айтди.

Экологик тоза қурилиш: 
“Eurasia Gaz Beton” 

тажрибаси
Бугун юртимизда қурилишлар кўлами 

кенг. Бунинг самарасида кўп инсонлар бош
панали бўлмоқда, қанчадан қанча ёшлар чет 
элдагидан кўра ўзимиздаги қурилишларда 
меҳнат қилишни афзал билмоқда. Бу эса ҳар 
бир фуқаронинг юрагида умид, кўнглида иф-
тихор уйғотади.

Сафаримиз давомида навбатдаги манзи-
лимиз “EURASIA GAZ BETON” корхонаси 
бўлди. Корхона 2019 йилда ташкил этилган 
бўлиб, Нидерландиядан олиб келинган замо-
навий ускуналар билан жиҳозланган. Йилига 
450 минг куб метр газоблок ишлаб чиқариш, 
шунингдек, 6 миллион долларлик маҳсулот 
экспорт қилиш имкониятига эга.

Бошқа кўплаб хусусий ташаббуслар 
сингари бу корхона ҳам фаолият бошла-
ган дастлабки йилларда турли тўсиқлар-
га дуч келган. Корхона раҳбари Шерзод 
 Вафоевнинг маълум қилишича, завод қу-
рилиши карантин даврига тўғри келгани 
сабабли ўз муддатида якунланмаган ва 
натижада солиқ органлари томонидан 3,3 
миллиард сўм миқдорида молмулк солиғи 
ҳисобланган. Бизнес  омбудсман томонидан 

масъул  ташкилотлар ишга жалб этилган ва 
қайта ҳисобкитоб натижасида мазкур со-
лиқ миқдори ноқонуний деб топилиб, бе-
кор қилинган.

Бугунги кунда корхона фақат газоблок 
ишлаб чиқариш билан чекланиб қолмай, уни 
қайта ишлаш имкониятига ҳам эга. Бу маҳсу-
лотнинг яна бир муҳим афзаллиги экологик 
тозалигидир. Шунингдек, газоблок иссиқ 
ва совуқни яхши ушлаб туради, қурилиш 
тезлиги ва мустаҳкамлигини таъминлайди. 
Яъни бугунги бозорда нафақат арзон, бал-
ки табиат ва инсон саломатлиги учун хавф-
сиз қурилиш материалларига эҳтиёж юқори 
бўлаётган бир пайтда бундай маҳсулотлар-
нинг аҳамияти тобора ортяпти.

“EURASIA GAZ BETON” фаолияти 
нафақат тадбиркорлик ташаббуси, балки 
замонавий, экологик масъулиятли ишлаб 
чиқаришга намуна сифатида ҳам эътирофга 
лойиқ.

Меҳнатни қилган бошқа, 
роҳатини кўрган бошқа 

бўларди
Бугун юртимиз иқтисодиётида етакчи 

ўринлардан бирини эгаллаб турган соҳалар-
дан бири, шубҳасиз, тўқимачилик саноати-
дир. Мазкур соҳа нафақат экспорт салоҳия
ти, балки аҳоли бандлигини таъминлашда 
ҳам муҳим ўрин тутади. Пресстурнинг нав
батдаги манзили “POLY TEX SIRDARYO” 
масъулияти чекланган жамияти бўлди. Бир-
гина ушбу корхонанинг ўзида 500 га яқин 
ишчи меҳнат қилмоқда, уларнинг асосий 
қисми хотинқизлар.

Корхона цехларидаги замонавий ускуна-
ларнинг ишлаш жараёнини кузатар экансиз, 
ҳайратингизни яшириш қийин. Техника деяр-
ли барча оғир ишни ўзи бажармоқда. Компь
ютер орқали бошқариладиган жараёнлардан 
ташқари, асосан, узилган ипларни улаш, кала-
валарни алмаштириш сингари осон ҳаракатлар 
аёллар томонидан бажарилмоқда.

Яқин йилларгача юртимизда “пахта сиё-
сати” авж олган эди. Минглаб аёллар эрта-
лабдан кечгача далаларда ишлашга мажбур 
бўларди. Пахта экишдан тортиб, кетмон 
кўтариб чопиқ қилиш, кузда сўнгги кўсак
ларни териб олиш — буларнинг барчаси ар-
зимас ҳақ эвазига эди. Энг аламлиси, улар-
нинг меҳнати натижасида терилган пахта 
хом ашё сифатида бошқа давлатларга соти-
лар, қайта ишланган ҳолда эса икки баро-
бар қиммат нархда ўзимизга қайтариларди. 
Яъни меҳнат қилган бошқа, роҳатини кўрган 
бошқа бўларди.

“POLY TEX SIRDARYO” МЧЖ 2011 йил-
да ташкил этилган бўлиб, Германия техно-
логияси асосида ипкалава ишлаб чиқариш-
га ихтисослашган. Корхона йилига 6 минг 
тонна маҳсулот ишлаб чиқариш қувватига, 8 
миллион долларлик экспорт салоҳиятига эга.

Корхона раҳбарияти фаолият жараёнида 
юзага келган муаммоларни ҳал этишда Биз-
нес омбудсманга мурожаат қилган. Хусусан, 
газ таъминоти хизмати томонидан ҳисоблан-
ган 3,3 миллиард сўм миқдоридаги қарздор-
лик юзасидан амалий ёрдам сўралган. Биз-
нес омбудсман масалани назоратга олган ва 
тегишли ташкилотларни жалб этган ҳолда 
“Ҳудудгаз Сирдарё” филиали томонидан ҳи-
собкитоб қайта кўриб чиқилиб, мурожаатда 
қайд этилган ортиқча қарздорлик бекор қи-
линишига эришилган.

— Корхонамиз яқин истиқболда ярим 
тайёр маҳсулот ишлаб чиқаришдан тўлиқ 
тайёр маҳсулот ишлаб чиқаришга ўтишни 
режалаштирган. Айни пайтда бўёқ ва газ-
лама мато ишлаб чиқаришга ихтисослаш-
ган янги цех қурилмоқда. 2025 йил якунига 
қадар бу йўналишни тўлиқ ишга тушириб, 
экспорт ҳажмини 25 миллион долларга етка-
зишни мақсад қилганмиз, — дейди корхона 
раҳбари Дурбек Абдураҳмонов.

Бундай ислоҳотлар ва замонавий ён-
дашувлар нафақат маҳаллий ишлаб чиқа-
ришни рағбатлантиради, балки аёлларнинг 
меҳнат бозорида муносиб ўрин эгаллашига 
ҳам хизмат қилади. 

Ерга меҳр, инсонга эътибор 
самараси

Пресстур якунида Сайхунобод тума-
нининг аҳолини камбағалликдан чиқариш 
борасидаги муҳим тажрибаси билан тани-
шилди. Танишиш давомида сўнгги йилларда 
одамларда томорқа маданияти шакллангани-
ни сайхунободликлар мисолида кўриш мум-
кинлигига яна бир бор амин бўлдим.

Юртимиз табиати, географик жойлашу-
ви, тупроқ таркиби ва ер тузилишига кўра 
жуда турфа. Пурвиқор тоғлардан тортиб, 
кенг пасттекисликлар, чўллар, саҳролар, 
дарахтлардан бўш майдонлар — ҳар бири 
ўзига хос. Улар қай даражада оғир шароитда 
бўлишидан қатъи назар, биз учун азиз.

Сайхунобод туманидаги асосий майдон-
ларга сўнгги юз йил ичидагина экин экила 
бошланган. Илгари бу ерлар чўл ва шўрхок 
эди. Лекин меҳнаткаш, юракдан элюртини 
севувчи халқимиз шу ерга меҳр қўйди. Уни 
иссиғида ҳам, совуғида ҳам, шўр сувида ҳам 
яхши кўрди. Зеро, юрак билан меҳр қўйил-
ган ер танни боқади, қалбни тўйдиради.

Мирзачўлни ўзлаштириш жараёнида тур-
ли ҳудудлардан бу ерга одамлар кўчиб келди. 
Улар қўлларига кетмон, елкаларига умид олиб, 
бир вақтлар хом, ишланмаган чўлни обод ма-
конга айлантирди. Қумдаги қадамлар изга, 
излар йўлга, йўллар эса ҳаётга айланди. Бу 
ерларда отабоболаримиз тинимсиз меҳнат би-
лан шўр тупроқни “тиллаштирди”. Улар ерни 
шунчалик меҳр билан суғордиларки, бугунги 
авлод унда ҳаёт ва барака топа бошлади.

Аммо йиллар давомида қонқонимизга син-
гиб борган боқимандалик кайфияти томорқага 
нисбатан беэътибор муносабатни шакллантир-
ди. Ер, сув бор, бироқ тажриба етишмаслиги 
ортидан кўплаб инсонлар, ёшлар ўзга юртлар-
га мардикор бўлиб кетди. Унумдор ерлар эса 
бедазору макка етиштиришга ихтисослашди. 
Жумладан, Сайхунобод туманида ҳам аҳоли 
томорқаси ачинарли аҳволда эди.

2024 йил баҳорида Президентимиз 
Сайхун обод туманига ташриф буюриб, 
“ҳар бир хонадон 1 сотих ердан камида  

12  миллион сўмлик даромад олиши мум-
кин”, деган ғояни илгари сурди. Бу ғоя ортида 
одамларни ўз меҳнати билан яшашга ўргатиш, 
боқимандаликдан чиқариш, бир сўз билан айт-
ганда, инсонни уйғотиш нияти ётар эди.

Шундан сўнг туманда Сайхунобод таж
рибаси бошланди. Ҳар бир хонадондаги 
ер, сув, шароит ўрганилди. Ким нима қила 
олади — шунга яраша маслаҳат берилди. 
Кимгадир иссиқхона керак эди, кимдир пар-
ранда боқишни хоҳларди. Аммо ҳаммага 
эмас — кўнглида ишлашга истаги борларга. 
Чунки ер ҳам, сув ҳам бор, лекин кўнгил уй-
ғоқ бўлмаса, натижа чиқмайди.

Бизга ҳамроҳ бўлган Савдосаноат 
палатаси туман бўлим бошлиғи Шоира 

 Шаматова: “Икки қўшни — ер ҳам бир, сув 
ҳам, имконият ҳам. Бирининг ҳовлиси обод, 
юзи ёруғ. Иккинчиси эса камбағаллар рўйха-
тида. Фарқ қаерда? Фарқ одамнинг ҳаётга 
муносабатида, иродасида”, дея одамларнинг 
дунёқарашидаги ўзгаришга урғу берди.

Сайхунободдаги бу тажриба шунчаки 
иқтисодий лойиҳа эмас. Бу инсонни ўзига 
қайтариш, унга “балиқ” эмас, “қармоқ” бе-
риш тажрибасидир. Камбағалликдан чиқиш-
нинг энг самарали йўли инсон онгини уй-
ғотиш, унга “мен ҳам қила оламан”, деган 
фикрни сингдиришдир. Бошқа ҳамма нарса  
шундан кейин келади.

Албатта, қисқа фурсатда бу тажриба мева 
бера бошлайди. Илгарилари “менинг қўлим-
дан ҳеч нарса келмайди”, деганлар энди бо-
зорга маҳсулот олиб чиқиб сотмоқда. Бугун 
деярли 70 фоиз сайхунободлик томорқасидан 
унумли фойдаланиб, халқимиз дастурхонига 
маҳсулот етказиб бермоқда. Бунинг ортида эса 
ўзининг рўзғорига ҳам қутбарака кирмоқда.

Илк манзилимиз Турон маҳалласида 
яшовчи 75 ёшли отахон Турсунбой Орипов 
хонадони бўлди. Хонадон томорқасига ўтар 
экансиз, бир ажойиб манзара кўзингизни қу-
внатади. Томорқа майдонининг 13 сотихида-
ги узумзор инсоннинг нақадар қўлигул эка-
нини кўрсатади. Одатда Сирдарё деса, кўз 
олдимизда қовунтарвуз жонланади. Лекин 
бу хонадонни кўриб, одам пешона тери би-
лан ҳар ишга қодирлигига яна бир бор амин 
бўласиз.

— Йилига 50 миллион сўмгача даромад 
оламан, ундан ташқари қўшниларимга бе-
раман, — дейди Турсунбой Орипов. — Дам 
олмайсанми, қариганда ишлаб нима қила-
сан дейишади. Мен дам олиш учун дунёга 
келмаганман. Меҳнатларим, одамларни 
ишлашга даъватим туфайли давлатимиз раҳ-
бари эътиборига тушдим — ер юмшатадиган 
трактор беришди. Қаерда бўш ётган ерни 
кўрсам, ғашим келади, ерга ичим ачийди. 

Турсунбой ота сингари одамлар бор экан, 
бу юртда умид сўнмайди. Чунки юракдан 
меҳнат қилган инсоннинг қўлида ҳар қандай 
ер гуллабяшнайди. Унинг сўзлари бировга 
маслаҳат, бировга насиҳат, биров учун эса 
тўғри йўлни кўрсатувчи чироқдек.

Давлатимиз раҳбари ташрифидан сўнг 
Турсунбой ота Сайхунобод тажрибаси асо-
сидаги фаолиятини яна кенгайтирди. Энг 
муҳими, йиллар давомида хорижда ишлаб 
юрган ўғлини қаноти остига олди. Ўғли 
Азаматнинг кичиклигидан товуқ боқишга 
қизиқиши борлиги учун давлатдан кредит 
олиб, товуқ боқишни йўлга қўйди.

— Мен ўн йил олдин имконсизликдан 
Россияга кетганман, ўшанда ҳам парранда-
чиликни йўлга қўймоқчи бўлиб, жуда кўп 
тўсиқларга учраганман, — дейди Азамат. 
— Ҳозир Ўзбекистонда имкониятлар кенга
йибди, ўтган йили 500 та товуқдан, тасаввур 
қилинг, ҳар куни 495 та тухум олардим. Ҳеч 
қачон тухумга талаб пасаймаган. Германия-
дан келтирилган тухумдан очирилган 2000 та  
жўжа боқяпман. Ҳар бири 10 минг сўмлик 
жўжаларим устига ҳар икки кунда икки минг 
сўмдан қўшилмоқда. Ўтган куни донасини 
24 мингдан сўрашганди, мана, бугун 26 минг 
сўмга чиқди. Кейинчалик уларнинг сонини 
100200 мингга етказиш ниятим бор.

“Излаган имкон топар”, деган нақл бор. 
Бугун шу гапнинг жонли тасдиғини кўряп-
миз: излаганлар учун имкониятлар бор — у 
энди фақат чет элдан эмас, ўз юртимиздан 
ҳам топиляпти. Энг муҳими, юртимизда 
шундай муҳит, шундай замин яратиляптики, 
одам ўз она тупроғида қолиб, ҳалол меҳна-
ти билан рўзғор тебратиши, оиласи бағрида 
бахт топиши мумкин.

Бир сўз билан айтганда, ҳар бир тарақ
қиёт инсондан бошланади. Инсон ўз ҳаёти 
учун масъулиятни ҳис эта бошласа, унинг 
фаолияти ортидан бутун жамият тараққий 
этади. Бу фақат иқтисодий кўрсаткичлар 
орқали эмас, балки инсон қалбидаги ишонч, 
фидойилик ва ватанга садоқат туйғулари би-
лан ўлчанади.

Сирдарё вилоятида кечаётган ислоҳотлар, 
тадбиркорликни қўллабқувватлаш, маҳал-
лий саноатни тиклаш ва инсон салоҳия
тини ривожлантиришга интилишлар айнан 
шу туйғулар асосида юзага келмоқда. Бу 
ислоҳотлар ортида рақамлар, қонунлар ва 
қарорлар эмас, балки инсон тақдири, оила 
фаровонлиги ва юрт равнақи турибди.

Турсунбой ота ва у каби минглаб меҳнат-
каш инсонлар фаолияти шунга далилки, 
қадрланган инсон қанот ёзади, имконият бе-
рилган инсон жамиятни ўзгартириши мум-
кин. Бу миллий тикланишнинг, иқтисодий 
мустақилликнинг ва маънавий юксалиш-
нинг бош шартидир.

Шу нуқтаи назардан қаралса, тадбиркор-
лик бугун фақат бизнес эмас, балки жавоб-
гарлик, адолат ва фидойилик мактабидир. 

Бугунги глобаллашган дунёда давлатлар нафaқат иқтисодий 
ўсиш, балки хавфсизлик, озиқ-овқат таъминоти, энергия 
ресурслари ва миллий барқарорлик учун ҳам кескин рақобатга 
киришган. геосиёсий зиддиятлар, иқтисодий инқирозлар, 
савдо урушлари, валюта курсларидаги беқарорлик ва экологик 
муаммолар туфайли дунёнинг етакчи давлатлари ҳам ўз 
тараққиёт стратегияларини қайта кўриб чиқмоқда.

ҚАДРЛАНГАН ИНСОН ҚАНОТ ЁЗАДИ

ЖАРАЁН

ёхуд ҳуқуқдан илҳом, ишончдан бренд: 
Сирдарёда бошланган парвоз

Йиғилишда ўқувчиларнинг бўш вақтини 
мазмунли ўтказишга ҳам алоҳида эътибор 
берилган, шунингдек, ёзги таътилда улар-
ни оромгоҳлар ва фойдали машғулотларга 
жалб этиш, спорт мусобақалари, интеллек-
туал  ўйинлар ва санъат кечаларини ўтказиш 
бў йича аниқ вазифалар белгиланган эди. 
Шунга биноан ҳар бир таълим муассасаси-
да “Долзарб 90 кун” тадбирлари бошланди. 
Албатта, бу жараён ҳам таълимтарбиянинг 
ажралмас қисмидир. Ўқувчилар ёзги таътил-
да билимини мустаҳкамлайди, касбҳунарга 
ошно бўлиб, спорт машғулотлари орқали 
соғлом ҳаёт сари қадам ташлайди. 

Ёшликда олинган билим, ўзлаштирил-
ган ҳунар, ҳаётий кўникмаларнинг инсон 
камолотидаги аҳамияти беқиёс. Айниқса, 
бугунги глобаллашув даврида илму ҳунар 
ўрганиш жуда муҳим. Чунки бўш вақти са-
марасиз ўтган ёш беҳуда ишларга берилиши 
осон бўлади. Шу боис, бу жиҳатга ҳар қачон-
гидан кўпроқ эътибор қаратилмоқда. 

“Долзарб 90 кун” доирасида мамлакати-
миздаги 7 миллион ўқувчини маданиймаъ-
рифий ва спорт тадбирларига жалб қилиш 
кўзда тутилган. Жумладан, Навоий вилояти-
да ҳам ўқувчиларнинг бўш вақтини ташкил 
этиш юзасидан тизимли ишлар бажарил-
моқда. 

— Вилоятимизда “Долзарб 90 кун” лойи
ҳаси доирасида вилоят, шаҳар ва туманлар 
ҳамда маҳаллаларда зарур чоратадбирлар 
дастурлари тасдиқланган. Унга кўра, ҳар 
куни белгиланган тадбирлар ўтказилмоқда. 
Ёшлар маҳаллаларда ташкил этилаётган 
ло йиҳалар орасидан спорт, китобхонлик 
баҳслари ҳамда маданийкўнгилочар тад-
бирларга кўпроқ қизиқмоқда. Фаолликни 

 ошириш мақсадида танлов ва спорт мусо-
бақаларида ғолиб бўлган ёшлар гала кон-
цертларда тантанали тақдирланяпти, — дей-
ди Ёшлар ишлари агентлиги Навоий вилояти 
бошқармаси бошлиғи Умид Баҳромов. — 90 
кун давомида вилоятда 31 минг 464 та тад-
бир, лойиҳа ва мусобақалар ўтказиш режа-
лаштирилган. Бунинг учун барча ташкилот 
ва муассаса билан ҳамкорлик йўлга қўйил-
ган. Бошқарма томонидан июнь ойида ўт-
казиладиган 10 минг 488 та лойиҳа режаси 
тасдиқланган.

Ёшларнинг бўш вақтини ўтказиш бўйи
ча “Долзарб 90 кун” доирасидаги тадбирлар 
таълим муассасаларида ҳам тизимли ра-
вишда ташкил этилмоқда. Навоий шаҳрида-

ги 16мактаб ҳам бу борада фаоллик кўрсат-
моқда. Ушбу таълим масканида 2736 ўқувчи 
ўқийди. Уларнинг 2171 нафари иқтидори ва 
қизиқишига қараб, турли тўгаракларга жалб 
этилган. Айниқса, китобхонлик тўгарагида 
ёшлар сони кундан кунга кўпаймоқда.

— Айни вақтда ўқувчиларнинг таътил-
даги бўш вақтини мазмунли ўтказиш мақ-
садида мактабимизда фанлар бўйича ўқув 
курслари, тўгараклар ташкил этилиб, турли 

танловлар, спорт мусобақалари ва мада-
ниймаърифий тадбирлар ўтказилмоқда, —  
дейди Навоий шаҳридаги 16мактаб дирек-
тори Одилжон Бобоқулов. — Қолаверса, 
мактабимизда театр гуруҳлари ҳам ташкил 
этилиб, ўқувчилар турли мавзудаги асар-
лардан парчаларни саҳналаштирмоқда. Ёзги 
таътил бўлишига қарамай, мактабимиз ҳар 
қачонгидан ҳам гавжум. Ўқувчиларимиз тад-
бирларда фаол иштирок этмоқда.

Бу каби тадбирлар вилоятнинг бошқа 
шаҳар ва туманларида ҳам уюшқоқлик би-
лан ташкил этилмоқда. Жумладан, Карма-
на туманидаги 32 та мактабнинг барчасида 
“Долзарб 90 кун” доирасида белгиланган 
вазифалар ижроси таъминланмоқда. Туман-
даги 32мактабнинг 210 ўқувчисидан 176 
нафари 10 га яқин тўгаракка жалб этилган.

Ушбу мактаб тумандаги янги массив аҳоли-
си учун ўтган йили қуриб берилган эди. Ши-
нам, барча имкониятга эга муассаса бугун чин 
маънода ўқувчиларнинг севимли масканига 
айланган. Ёш педагоглар жамоаси эса тўгарак
ларда ўқувчиларга билим беряпти.

— Мактабимизда “Долзарб 90 кун” доира-
сидаги тадбирларни ўтказиш учун барча имко-
ният ва шароит яратилди, — дейди Кармана 
туманидаги 32мактаб директори ўринбосари 
Умида Бекмуродова. — “Моҳир қўллар”, “Ёш 
рассомлар”, “Китобсеварлар”, “Дуторчи қиз-
лар” каби бир неча тўгарак фаолияти йўлга 
қўйилди. Ўқувчилар қизиқишига қараб йўна-
лишларни танлайди. Шунингдек, волейбол, 
футбол, шахмат, шашка ва стол тенниси бўйи-
ча мусобақалар мунтазам ўтказиб келинмоқда.

Муҳими, муассасаларда ишлаётган ҳар бир 
тўгаракнинг аниқ мақсади ва йўналиши бор. 
Бири ўқувчиларни касбҳунарга ошно этса, ик-
кинчиси ранглар жилосини англатиб, тасвирий 
санъатга меҳр уйғотади. Учинчиси эса чолғу 
асбобларида куй чалиш иштиёқидагилар учун 
яхши имконият. Тўгаракларни ташкил этишда 
ҳар бир ёш тоифасининг қизиқишлари инобат-
га олинган. Ҳатто кичик ёшдаги бошланғич 
синф ўқувчилари ҳам эътибордан четда эмас. 
Албатта, билимли, китобга ошно, санъатни 
севадиган ёшлардан асло ёмонлик чиқмайди.

Ғолиб АБДУСАЛОМОВ,
“Янги Ўзбекистон” мухбири

И³тидорли ёшлар – мамлакат келажаги

ЁЗ – ЎСИШ ВА ЎРГАНИШ ФАСЛИ

Айни пайтда юртимизда 7000 та давлат 
ва 31 мингдан зиёд хусусий боғча фаолия-
ти йўлга қўйилган. Олти ёшли болаларнинг 
96 фоизи мактабга тайёрлов гуруҳларига 
қамраб олинган. Кейинги йили бу рақам 100 
фоизга чиқиши кутилаётир.

Илгари
Узоқ эмас, бундан 78 йил илгари ҳам 

болажонлар боғчалар йўқлиги туфайли мак-
табгача таълим хизматларидан бебаҳра эди. 
Бу мактабга чиққан боланинг дарсларни 
ўзлаштиришида яққол кўзга ташланар, ўз 
ўрнида тайёргарликсиз келган ўқувчи билан 
ишлаш педагогга ҳам мураккаблик туғди-
рарди. Олис ва чекка ҳудудларда болалар-
нинг замон билан ҳамнафас тарзда сифатли 
таълимтарбия олишини таъминлаш мактаб
гача таълимнинг муқобил инновацион шакл
лари заруратини юзага келтираётганди. 
Кўрилган чоралар, амалий саъйҳаракатлар 
туфайли марказдан узоқда яшовчи болалар-
га мактабгача таълим хизматини кўрсатиш-
га мўлжалланган “Ақлвой” автобуслари эса 
бу муаммога ечим бўлди. Қуёш батареяси, 
совиткич, иссиқ ва совуқ сув билан таъмин-
ланган автобусда болалар мактабгача таълим 
олиши учун барча шароит яратилган. Унда 
ўқувтарбия жараёни “Илк қадам” дастури 
бўйича олиб борилмоқда.

“Қишлоғимизга 
“Ақлвой” келди”

Ғузор тумани Қашқадарё вилоятининг 
жанубишарқида жойлашган. Узоқда Ҳисор 
тоғ тизмасининг жанубиғарбида Лангар 
тоғи кўзга ташланади. Пачкамар сув омбори 
соҳилидаги бу кичик тоғлар шимолишарқ-
дан жанубиғарбга йўналган Ғузор адирла-
рига туташиб кетган. Ана шу кенгликлар ор-
тидаги қишлоқларда юзи қуёшда қорайган, 
кўзи билим олиш иштиёқида ёниб турган 
болалар ҳар куни кўчма боғчага қатнайди. У 
ерда олам ва одам ҳақидаги ўнлаб саволлар-
га жавоб, муаммоларга ижодий ечим излана-
ди. Расмлар чизилади, ранглар, янги сўзлар 
ўрганилади.

Туман марказидан олис ва чеккада жой-
лашган “Яккадарахт” ва “Мевазор” МФЙ-
ларга “Ақлвой” автобуслари келганига ҳали 
унча кўп вақт бўлгани йўқ. Автобус ўзи би-
лан бирга болаларга ўйинчоқ, китобдафтар, 
қалам, ручка, планшет ёки ноутбук, қисқаси, 
билим олиб келди. Жажжи қалбларга қу-
вонч, оилаларга хотиржамлик улашди.

— Фарзандим Дилхуш 5 ёшда, — дейди 
“Яккадарахт” МФЙда яшовчи Ойдин Ян-
гибоева. — Маҳалламизда боғча йўқлиги 
учун ўғлим мактабга чиқишга тайёргарлик 
кўролмасди. Боламнинг билимсиз қолиши-
дан хавотирда эдим. Бир куни қишлоғимизга 

ҚАМРОВ САЛКАМ
“Ақлвой” автобуси кириб келди. Болалар-
нинг хурсандлигини кўрганингизда эди. Ҳо-
зир ўғлим автобусбоғчага боришни канда 
қилмайди. Ҳар куни эрталаб катта қизиқиш 
билан “Ақлвой” томон югуради. Сонлар, 
янги ёдлаган сўзларини айтиб беради. Шеър
лар ёдлайди. Ўйинлар ўйнайди.

Бу мўъжаз кўчма боғча қишлоқдаги мак-
табгача таълим билан қамраб олинмаган ўн-
лаб қоракўзни ўз бағрига олди. Бугун ҳар бир 
маҳаллада 25 бола икки сменада “Ақлвой”га 
қатнаяпти. Икки маҳаллада ҳам автобекат 
қурилган. Унда айвонча ва яшил майдонча 
бўлиб, болалар учун мўлжалланган арғим-
чоқлар ҳам ўрнатилган. Болалар бу ўйингоҳ 
ва автобусларда қизиқарли ўйин шаклидаги 
машғулотларда қатнашади.

— Ўзим педагогман, мактабда дарс бера-
ман, — дейди Мевазор маҳалласида яшовчи 
Клара Даминова. — Бугуннинг болалари би-
лан ишлаш осон эмас. Кўп вақтим мактабда, 
шогирдларим билан ўтади. Бунинг устига 
турмуш ташвишларига кўмилиб, фарзандим 
таълимига унча эътибор беролмаётгандим. 
Қишлоғимизга “Ақлвой” келгани жуда яхши 
бўлдида. Қизим Дунё Деҳқонбоева 5 ёшда, ҳа-
демай мактабга чиқади. У ҳозир автобусбоғ-
чада ўқиш, ёзиш, мулоқот қилиш, фикрини 
равон баён этишни ўрганяпти. Ундаги ўзга-
ришларни кўриб, қувонаман. Давлатимизнинг 
ёш авлодга эътиборидан жуда хурсандман.

Инсоннинг келгусида қанчалар муваф-
фақиятли бўлиши болалиги билан боғлиқ. Шу 
нуқтаи назардан, “Ақлвой” шаҳар ва қишлоқда 
яшовчи болаларнинг тенг савия да таълимтар-
бия олиши, таълим сифати ҳамда самарадор-
лигини ошириш имконини бермоқда.

— Олис ва чекка ҳудудларда ҳам қамров-
ни ошириш йўлида вилоятда 16 та “Ақлвой” 
мобил автобуси фаолияти йўлга қўйилиб, 
896 бола қамраб олинди, — дейди Қашқа-
дарё вилояти мактабгача ва мактаб таълими 
бошқармаси бошлиғи ўринбосари Даврон 
Тожибоев. 

Бу биргина Қашқадарё вилоятидаги 
ишларга кичик мисол.

Мактабгача ва мактаб таълими вазирлиги 
маълумотига кўра, юртимизнинг олис ҳу-
дудларидаги 216 та маҳаллага қайта жиҳоз-
ланган 102 та “Ақлвой” автобуси етказилди. 
Улар негизида ташкил этилган 550 та янги 
мобил гуруҳга 12 мингга яқин бола қамраб 
олинди. Мобил гуруҳларга замонавий фикр-
лайдиган, болалар билан дўстона муносабат 
ўрната оладиган, тажрибали, энг яхши педа-
гоглар жалб қилинди.

Саломатлик, шахсият ва ақлзаковатга 
пойдевор қўйиладиган бир паллада кичик 
ёшдаги боланинг боғчага бориши, яхши 
таълимтарбия олиши муҳим. Бу вазифани 
“Ақлвой” бекамкўст адо этмоқда. Болалар 
ўйин, суҳбат, машғулот ва технологиялар 
орқали мулоқотга киришиб, ёшлигидан би-
лимга интилиш кўникмасига эга бўляпти.

Таълим сифатида педагог 
малакаси муҳим

Мактабгача таълим узлуксиз ўқитишнинг 
бошланғич қисми бўлиб, боланинг соғлом 
ва ривожланган шахс бўлиб шаклланишини 
таъминлайди. Ўқишга иштиёқини оширади, 
тизимли ўқитишга тайёрлаб боради. Мак-
табгача таълим сифати, биринчи навбатда, 
шу тизимда ишлаётган педагоглар савияси, 
маҳорати, тайёргарлик даражасига боғлиқ.

Шу йил 1 мартидан бошлаб тажрибаси-
нов тариқасида юртимизнинг узоқ ва чекка 
ҳудудларидаги мактабгача таълим ташкилот-
лари педагоглари учун мобил малака оши-
риш хизматлари йўлга қўйилди. Қорақал-
поғистон Республикаси, Қашқадарё, Навоий 
ва Самарқанд вилоятларига йўл олган мобил 
малака ошириш хизматлари 4 та аудитория 
кўринишидаги қайта жиҳозланган автобус
лар негизида ташкил этилди. Автобуслар 10 та  
ноутбук, 1 та интерактив монитор, ёзув дос
каси, 1 та интернет тарқатув қурилмаси би-
лан жиҳозланган. Мазкур автобуслардан 
узоқ ва чекка ҳудудлардаги давлат ва нодав
лат мактабгача таълим ташкилотлари педа-
гог кадрлари учун мобил малака ошириш 
хизматлари кўрсатиш, яъни узлуксиз касбий 
ривожлантириш (“Методик маҳорат куни” 
ва “Методик маҳорат соати”) тадбирларини 
ташкил этиш мақсадида фойдаланилмоқда.

Аудитория кўринишида жиҳозланган 
автобус Қўшработ туманининг Заркент, 
 Нуробод туманининг Нурбулоқ, Пайариқ 
туманининг Кўлтўсин ва Ургут туманининг 
Жартепа маҳаллаларида жойлашган нодав
лат мактабгача таълим ташкилотларига ҳам 
етиб борди. Бугун бу ердаги МТТ педагогла-
ри яшаш ва иш жойидан узоқ кетмаган ҳолда 
узлуксиз касбий ривожланиш, билимини ян-
гилаб бориш имкониятига эга бўлди.

— Замон ўзгаряпти. Табиийки, болаларга 
таълимтарбия беришнинг усул ва шакллари 
ҳам ўзгариб бормоқда, — дейди Қўшработ 
тумани “Эъзозбек — Зиё” оилавий нодавлат 
МТТ директори Феруза Йўлдошева. — Ау-
дитория кўринишида жиҳозланган автобус
ларда махсус тайёргарлик кўриш, малака 
ошириш учун шароит етарли. Илғор педа-
гогик ёндашувлар, янги методика болалар 
учун фаол, қизиқувчан ва мустақил фикр-
лашга ундайдиган ўқув муҳити яратишда 
асқатяпти. Баъзан отаоналар машғулотлар-
да иштирок этади. Қўлланаётган иннова-
цион технология ва методлар, болалардаги 
ижобий ўзгариш отаоналарда ҳам сифатли 
таълимга ишонч уйғотяпти.

Олис ҳудудлардаги давлат ва нодавлат 
мактабгача таълим ташкилотлари педагог 
кадрлари учун ташкил этилган мобил мала-
ка ошириш курсларининг ўқув дастури 18 
соатга мўлжалланган. Бу дастурлар болалар-
да таянч компетенцияларни шакллантириш, 
STEAM технологиясини қўллаш, интерфаол 
ўйинлар ўтказиш методикаси, дидактик қўл-
ланмалар, кўргазмали материаллар ва ўйин
чоқлар тўпламларидан фойдаланиш тех-
нологияларининг мазмунмоҳиятини очиб 
беришга хизмат қилмоқда.

— Мактабгача таълим соҳасидаги 30 йил-
лик иш тажрибамга таянсам, олдин эртанги 
кун машғулотларига тайёрланиш учун ўзи-
миз қўлда ўйинчоқ ясар, дидактик тарқатма 
материалларни яроқсиз иккиламчи мате-
риаллардан чизиб тайёрлар эдик, —  дейди 
Мактабгача ва мактаб таълими вазирлиги-
нинг мактабгача таълим тизими фаолияти-
ни мувофиқлаштириш департаменти бўлим 
бошлиғи Гулбаҳор Парпиева. — Бугун педа-
гоглар учун методик ёрдам, қўлланма ва ин-
новацион технологиялар ишлаб чиқиляпти. 
Педагог замонавий билим ва малакага эга 

бўлиши, фаолиятини самарали бажариши 
учун шароит етарли.

Қулай ва замонавий шартшароит педа
гог нинг касбий қобилиятини ривожланти-
ради, таълимдаги ислоҳот ва ўзгаришлар 
ҳақида вақтида хабардор бўлиши ва касбий 
юксалишига ёрдам беради. Ҳаёти давомида 
таълим олиш, соҳадаги тенденциялардан 
хабардор бўлиш рақобатбардош мутахассис 
сифатида шаклланишнинг муҳим шартидир.

Бу саъйҳаракатлар педагог мақомини 
юксалтириш, зарур шароит яратиш, ўз усти-
да ишлаш ва ижодкорликка мотивация бе-
риш орқали мактабгача таълимга болаларни 
қамраб олиш кўрсаткичини оширишга хиз-
мат қилади.

Ҳеч ким эътибордан 
четда эмас

Ўтган йили 13 декабрда ижтимоий ҳимоя 
соҳасидаги ишлар натижадорлиги ва 2025 
йил учун устувор вазифалар муҳокамаси 
юзасидан ўтказилган видеоселектор йиғи-
лишида Тойлоқ ва Косонсой туманларида 
фаолият юритаётган “Илк ривожланиш мар-
казлари” тажрибаси тилга олиниб, вилоят 
ҳокимларига бу тажрибани ўрганиб, ҳар бир 
туманда жорий этиш топширилган эди.

Алоҳида таълимга эҳтиёжи бор, ривожла-
ниши суст болаларнинг уйига бориш орқали 

ҳаётий кўникмаларини 3 та модель асосида 
ривожлантиришни кўзда тутувчи бу хизмат 
бепул амалга оширилиб, болалар марказдан 
мактабга йўналтирилади.

— Ҳеч ким фарзандининг касал бўли-
шини истамайди. Аммо тақдир экан, ўғлим 
Абдулла Умаржонов тромбоцит пурпура 
касаллиги билан оғриган. Бу касалликка 
чалинганнинг қонида тромбоцит сони ка-
маяди. Фарзандим анъанавий боғчага бора 
олмайди. Шу боис, туманимиздаги “Илк 
ривожланиш маркази” мутахассислари 
уйимизга келиб дарс ўтади. Болам билим 
олишда тенгдошларидан ортда қолаётгани 
йўқ. Ўқишёзишни тўлиқ ўрганди. Ҳозир 
“Алифбе”ни якунлаш арафасида, — дей-
ди Косонсой тумани Кўкимбой қишлоғида 
яшовчи Эъзоза Маҳкамова. — Тарбиячилар 
ширинсўз, меҳрибон. Диққатэътибор билан 
дарс ўтади. Ўзимга ҳам зарур вазифаларни 
ётиғи билан тушунтиради, фарзандим тар-
биясига оид қимматли маслаҳатлар беради. 
Улардан жуда миннатдорман.

Лойиҳа доирасида оилаларни камбағал-
ликдан чиқариш, ижтимоий аҳволини яхши-
лашга кўмаклашилади. Иш топиш, нафақа 
олиш, болаларни тиббий кўрикдан ўтказиш, 
ишга жойлашишда психологик ижтимоий 
ёрдам берилади. Хаста дилларга малҳам, 
синиқ кўнгилларга ёруғлик улашаётган бу 
лойиҳа болаларнинг таълим олиш ҳуқуқи-
ни таъминлаш баробарида ёши, индивидуал 
имконияти, қобилияти ва эҳтиёжларига мос 
равишда жисмоний, ақлий ва маънавий ри-

вожланишига хизмат қилмоқда.
Алоҳида эҳтиёжли болаларга ин-

дивидуал таълим дастурлари, шу-
нингдек, замонавий инклюзив 

мактабгача таълимтарбия олиш 
имконини берувчи қулай муҳит 
яратилган. Бу болаларда ватан-
га муҳаббат, оилага, халқининг 
миллий, тарихий, маданий 
қад риятларига, атрофмуҳит-
га ҳурмат туйғуларини шакл-
лантириши шубҳасиз.

— 20252028 йилларда 
Косонсой ва Тойлоқ ту-
манлари тажрибаси асоси-
да эҳтиёждан келиб чиқиб, 
208 та туман (шаҳар) да 

босқичма босқич ҳар йили 
ўртача 50 тадан “Илк ривожла-

ниш маркази” фаолияти йўл-
га қўйилади, — дейди Гулбаҳор 

 Парпиева. — Бу жараёнда 3 та мо-
дель асосида мактабгача таълим олиш 

имконияти бўлмаган, кам таъминланган, 
алоҳида таълимга эҳтиёжи бўлган оилалар 
фарзандлари қамраб олинади.

Кўлам кенгаймоқда
Мактабгача таълимга қамраб олинмаган 

6 ёшли болалар учун бепул мажбурий тай-
ёрлов гуруҳлари ташкил этиляпти, оилавий 
нодавлат мактабгача таълим ташкилотлари 
фаолияти йўлга қўйилмоқда. 

Давлатхусусий шериклик тизимининг 
дастлаб мактабгача таълимда жорий этили-
ши болажонлар қамрови ошиши, соҳада тад-
биркорлик ва нодавлат сектор ривожлани-
шига кенг имконият очди. Тадбиркорларга 
имтиёзли кредитлар берилгани, болаларни 
овқатлантириш ва тиббий хизмат сифатини 
оширишга давлат бюджетидан субсидиялар 
ажратилгани қамров кенгайишида муҳим 
омил бўлаётир. Бу хайрли ишлар келгусида 
янгича мазмун ва кўлам билан давом этти-
рилади.

Барча болалар учун тенг ва сифатли таъ-
лим интеллектуал ривожланган авлодни ка-
молга етказишда жуда муҳим. Миллатнинг 
келажагига сарфланган инвестиция бир кун 
мевасини бериши, келгусида ватан равнақи 
йўлида камарбаста бўладиган билимли, са-
лоҳиятли, ҳар жиҳатдан етук авлодни вояга 
етказиши шубҳасиз. 

Рисолат МАДИЕВА,
“Янги Ўзбекистон” мухбири

Президентимиз раислигида 
шу йил 15 май куни мактаб 

таълими тизимидаги ислоҳотлар 
самарадорлигини янада 
ошириш бўйича устувор 

вазифалар муҳокамаси юзасидан 
ўтказилган видеоселектор 

йиғилишида кўплаб масалалар 
муҳокама этилди. Хусусан, 

илғор хорижий тажриба асосида 
мактабга тайёрлов гуруҳлари 

ва бошланғич таълим ўқув 
дастурлари ўзаро уйғунлашиши, 

бунинг учун боғча болаларини 
математика, табиий фанлар 

ва технология йўналишларида 
танқидий ва креатив фикрлашга 

ўргатадиган дастурлар 
ишлаб чиқилиши зарурлиги 

таъкидланди. Шунингдек, боғча 
тарбиячиларининг малакаси, 

маҳорати ва психологик 
тайёргарлигини ошириш учун 

касбий сертификатлаш тизими 
жорий этилиши айтиб ўтилди.

100 фоиз
мактабгача таълим тизимидаги ўзгаришлар олиС 

қишлоқ одамлари ҳаётида намоён бўлмоқда

Юксалиш палласи

нАвоийлиК ЎҚувчилАр 
“ДолзАрБ 90 Кун”ни ҚАнДАй ЎТКАзМоҚДА?

УшБУ мақолани қорақалпоқ тилида ҳам 
ўқиш УчУн QR-кодни сканер қилинг!

Жорий йил 15 май куни  
мактаб таълими тизи-

мидаги ислоҳотлар 
самарадорлигини янада 
ошириш бўйича устувор 

вазифалар муҳокамаси 
юзасидан ўтказилган 

видеоселекторда янги 
Ўзбекистонни барпо 
этиш йўлида соғлом, 

билимли, теран фикрли, 
ватанпарвар ёшларни 
тарбиялаш учун барча 
шароитларни яратиш 

шартлиги таъкидланган 
эди. 

газетадаги материалларни лотин ёзУвига 
асосланган ўзБек алифБосида ўқиш  

УчУн мазкУр QR-kodни сканер қилинг.

“ШАРҚ” нашриётматбаа акциядорлик компанияси 

Абдулла Авлоний Тошкентда туғилиб, 
тинимсиз мутолаа ва изланишлар орқали 
билим чўққиларини эгаллаган, ўз даврининг 
илғор фикрли зиёлиси, истеъдодли адиб ва 
янгиликка интилувчан педагог бўлган. У 
1904 йилда янги усулдаги мактаб очиб, ёш 
авлодга анъанавий билимлар билан бир қа-
торда математика, география, табиат каби 
дунёвий фанлардан, ҳаёт учун зарур билим-
лардан сабоқ беришни йўлга қўйди. Бу ўша 
давр учун жасоратли ва инқилобий қадам 

Уста Олим созандалик, бастакорлик, 
хореограф — балетмейстерлик  соҳалари-
ни мукаммал эгаллаган серқирра истеъдод 
соҳиби, ўзбек миллий  саҳнавий рақс санъ-
ати асосчиларидан бири  эди. 1875 йилда 
Марғилонда, оддий тўқувчилар оиласида 
туғилган бўз бола йиллар ўтиб салоҳияти ва 
тинимсиз изланишлари туфайли умумтур-
кий ифтихорга айланди. Отаонаси ҳалол 
ва камтарин инсонлар бўлиб, илму ҳунарни 
ниҳоятда қадрлашар эди. 

У болалик ва ўсмирлик йилларида жуда 
кўп созларга қизиқди, яллачилар, созандалар-
га жўрнавозликда тўй ва сайилларда эл хиз-
матида бўлди. У бир сафар болалигини эсла-
ганда бундай деганди: “Жуда кичик ёшимдан  
отаонамнинг тўқув дастгоҳи менга беланчак 
вазифасини ўтаган. Уларнинг ҳаракатларини 
кузатишни яхши кўрардим. Айниқса, аям гўё 
атлас тўқимасди, балки матога гул экарди. 
Қўллари, бармоқлари шунчалар нафис, тез ва 
чаққон ҳаракат қилардики, гулларнинг ши-
вирлашини эшитардим. Аям бармоқларининг 
нафосати атлас матоси узра сарин саболарни 
уйғотарди, улар тинмай елар,  бутун хона гул 
ифорига тўлар, руҳимни аллаларди. Унинг 

ХХ аср бошларидаги мураккаб 
ижтимоий-сиёсий ўзгаришлар 

даврида миллат нажотини фақат 
ва фақат миллий тафаккурни 

юксалтириш, озод фикрли, юксак 
ахлоқли ҳамда маърифатли 

авлодни тарбиялашда кўрган 
буюк маърифатпарвар Абдулла 

Авлонийнинг эзгу орзулари бугун 
ҳар бир соҳада ўз ижобатини 

топмоқда. унинг ўлмас ижоди 
нафақат қимматли тарихий 

мерос, балки замонавий 
тараққиётимизнинг йўлчи 
юлдузи, миллий юксалиш 

йўлидаги муҳим таянч ва учинчи 
ренессанс пойдеворини барпо 

этишдаги илҳом манбаи десак, 
муболаға бўлмайди.

 бўлиб, нафақат миллат фарзандларининг 
дунё қарашини кенгайтириш, балки уларнинг 
тафаккурини уйғотиш, таҳлилий ва танқи-
дий фикрлаш қобилиятини ривожлантириш, 
замонавий билимлар билан қуроллантириб, 
жаҳон тараққиётидан баҳраманд этишга, пи-
ровардида мустамлакачилик кишанларидан 
озод бўлиш учун замин яратишга қаратил-
ган эди. Авлонийнинг “Биринчи муаллим”, 
“Иккинчи муаллим” сингари дарсликлари, 
айниқса, “Туркий Гулистон ёхуд ахлоқ” 

 китоби бугун ҳам ўз аҳамиятини ва тарбия-
вий қимматини заррача йўқотмаган. “Туркий 
Гулистон ёхуд ахлоқ” ёшларни маънавий 
комилликка етакловчи, уларда эзгулик, ҳа-
лоллик, адолат, меҳроқибат, сабрқаноат, 
ватанпарварлик каби гўзал хулқатворни 
шакллантирувчи бебаҳо қўлланмадир. Унда 
Авлоний тарбияни инсон ва миллат ҳаётида-
ги энг муҳим, ҳал қилувчи масала сифатида 
белгилаб, “Тарбия бизлар учун ё ҳаёт — ё 
мамот, ё нажот — ё ҳалокат, ё саодат — ё 
фалокат масаласидур!” деган хитоби билан 
миллатни, ҳар бир отаона ва муаллимни 
огоҳлик ва маърифатга, энг аввало, фарзанд 
тарбиясига жиддий эътибор қаратишга даъ-
ват этган эди. Асардаги “Яхши хулқлар” ва 
“Ёмон хулқлар” бўлимларида инсоний фа-
зилатлар ва иллатлар нафақат санаб ўтил-
ган, балки уларнинг моҳияти, келиб чиқиш 
сабаблари ва ҳаётий оқибатлари содда, теран 
таҳлил қилиниб, халқона мисоллар, ҳикмат-
ли сўзлар ва ҳатто шеърий парчалар орқали 
ёритиб берилган. Мисол учун, олимнинг илм 
ҳақидаги фикрлари ёки сабр ва ғазаб каби 
тушунчаларга берган таърифи бугун ҳам ҳар 
бир инсон учун муҳим ҳаётий сабоқдир.

Авлоний доимо асарларида ва амалий 
фаолиятида ватанпарварлик, миллий ўз-
ликни англаш ва маърифатпарварлик маса-
лаларига алоҳида эътибор қаратган. Унинг 
ўша давр мураккабликларига, чор маъму-
риятининг қаттиқ назорати ва маҳаллий 
мутаассиб кучларнинг қаршиликларига 
қарамай, “Шуҳрат” газетасини чиқариб, 
халқни илммаърифатга, миллий уйғонишга 
ундаши, миллий матбуот ва театр санъати 
ривожига улкан ҳисса қўшиши, турли тўсиқ 
ва қийинчиликларга дуч келганда ҳам эзгу 
мақсадидан қайтмагани бугунги ёшлар, зиё-
лилар учун чинакам намунадир.

Улуғ адиб Чингиз Айтматов “манқурт-
лик” деб тавсифлаган ҳолатдан, яъни мил-
лий ўзликни йўқотиш, тарихий хотирадан 

узилиш, мустақил фикрлаш қобилиятидан 
маҳрум бўлиш хавфидан Авлоний ўша давр
лардаёқ одамларни жиддий огоҳлантирган 
эди. У ўзлигини унутган, маънавиятидан, 
тарихидан бегоналашган, ўз тақдирига бе-
фарқ қарайдиган миллатнинг келажаги бўл-
маслигини, бундай ҳолат фақат таназзулга, 
қулликка ва хорликка олиб келишини чуқур 
англаган. Бунга қарши билими, қалами ва бу-
тун фаолияти билан курашган. 

Бугун мамлакатимизда миллий ўзликни 
тиклаш, бой тарихий меросимизни асраб 
авайлаш ва кенг тарғиб қилиш, миллий қад
риятларни, она тилимизни улуғлаш давлат 
сиёсатининг энг устувор йўналишларидан би-
рига айлангани, бу борада кенг кўламли  амалий 
ишлар қилинаётгани Авлоний орзулари ушала-
ётганининг ҳаётдаги ёрқин ифодасидир.

Янги Ўзбекистондаги кенг қамровли ва 
изчил ислоҳотлар замирида ҳам айнан мил-
лий тафаккурни юксалтириш, халқнинг, 

айниқса, ёшларнинг маънавий дунёсини 
бойитиш, уларни ватанпарварлик, миллий 
ифтихор, қонунга ҳурмат ва юксак ахлоқий 
фазилатлар руҳида тарбиялашдек эзгу мақ-
садлар мужассам. Мамлакатимизнинг Мар-
казий Осиёда ва жаҳон ҳамжамиятида ўз 
муносиб ўрнини топиб, нуфузи ортиб бори-
ши, жамиятда очиқлик, плюрализм, эркин 
фикр ва сўз эркинлиги муҳити, қонун усту-
ворлиги қарор топиши миллий тафаккур, 
халқнинг сиёсий онги, ҳуқуқий маданияти 
ва ижтимоий фаоллиги қайта тикланиши 
билан узвий боғлиқ. Таълимни ривожлан-
тириш, илмфанни қўллабқувватлаш, мада-
ний мерос объектларини тиклаш, адабиёт ва 
 санъатга кенг йўл очиш каби ташаббуслар 
Авлоний каби жадид боболаримиз орзу қил-
ган маърифатли жамият қуриш йўлидаги 
муҳим қадамлардир.

Авлонийнинг “Инсон тафаккурининг 
қуввати ва кенглиги, аввало, муаллим 

 матога тикилган нигоҳлари бармоқларнинг гў-
зал ҳаракатларига ёғду, сеҳр бахш этарди. Аям 
тўқиётган матосидан кўз узмас, лекин атрофни 
кўриб турарди. Мен ерга тикилган нигоҳлар-
нинг ва тинимсиз ҳаракат қилаётган қўллар-
нинг бирбирини тушунишини, “гапириш”и-
ни, куйлашини, қувонишини ва кўз ёшини 
кўрсатмасдан йиғлашини  ўшанда ҳис қилган 
бўлсам керак”.

Замондошлари фикрича, уни ҳамиша 
ижродан кўра ихтиро, яратиш, кашф қилиш 
ишқи кўпроқ ўзига тортарди. 1926 йилда 
Муҳиддин Қориёқубов Марғилонда илк 
ўзбек этнографик ансамблини тузганида 
биринчилардан бўлиб Уста Олимни таклиф 
қилади. У доира, ноғора, чанг каби бир неча 
миллий чолғу асбобларининг моҳир созан-
даси ва ўта қобилиятли, кенг кўламли балет-
мейстер эди.

Унинг ижро услублари доира зарблари-
нинг бетакрорлиги ва жозибадорлиги, тембр 
воситаларининг тезтез алмашиши ва хил-
махиллиги билан томошабинни ҳайратга 
соларди.

Шогирдлари Тамарахоним ва Мукарра-
ма Турғунбоева устозининг йўлини давом 
эттириб, ўзбек миллий рақс санъатини 
жаҳон маданиятининг гултожига айлан-
тирди. 1937 йилда Москвада ўтказилган 
ўзбек санъати декадасида у яратган “Сайил 
ва колхоз тўйи” рақс композицияси катта 

шуҳрат қозонди. “Уста Олимнинг қўли ёки 
нафаси теккан ҳар бир рақс ҳаракати энди 
ғунчалаётган, қайтақайта очиладиган 
атиргулга ўхшайди: унинг кўриниши ҳам, 
ифори ҳам, шабадада оддийгина тебрани-
ши ҳам ўта шарқона нигоҳлари билан ин-
сонни ўзига бутунлай ром қилади, унинг 
таъсиридан чиқа олмайсиз”, деган эди ХХ 
аср жаҳон рақс санъатининг улкан намоян-
даларидан бири Игорь Моисеев.

1935 йилда Лондонда ўтказилган I хал
қаро санъат фестивалида Тамарахоним 
“Пилла” рақсини ижро этади. Зал оёққа 
қалқиб, қарсак чалади. Томошабинлар иста-
ги билан Тамарахоним “Пахта” рақсини улаб 
юборади. Доирачи Уста Олимнинг истеъдо-
дидан ҳайратга тушган Британия қироличаси 
Мария Ложалон ҳаяжон билан саҳнага чиқа-
ди. Оддий қўллар шунчалик улуғ мўъжиза 
яратаётганига ишонгиси келмайди. Уста-
нинг қўлларини қайтақайта ушлаб кўради. 
Унинг фармонига биноан Устанинг кафтла-
ри ва панжаларидан олинган гипс нусхаси 
ҳозиргача Британия музейида сақланмоқда. 
Тамарахоним ва Уста Олим фес тивалнинг 
олий мукофоти — олтин медаль билан тақ-
дирланади.

Уста моҳир балетмейстер сифатида “Пах-
та”, “Шоҳида” каби илк ўзбек балетларини 
саҳналаштиришда иштирок этди. Замонавий 
балет саҳналарида миллиймаданий чиз-

гилар, миллий колорит устувор бўлишига 
интилди. Уста яратган “Занг”, “Гул ўйин”, 
“Садр”, “Даромади гул ўйин”, “Тантана”, 
қайта сайқаллаган “Пилла” рақслари ўзбек 
санъатининг умумбашарий маданият хази-
насига қўшилган ноёб дурдоналари санала-
ди. Ўз даврида жуда машҳур бўлган “Фарҳод 
ва Ширин”, “Гулсара” спектаклларига рақс 
саҳналаштирганда ҳам қадриятлар, маҳал-
лий урфодатлар, маданий анъаналарга оид 
халқ рақс усуллари бўртиб туришига ҳаракат 
қилди.

Уста санъатни жону дилдан севгани учун 
ҳам умрини шу улуғ ишга тикди. Яратди, 
ўргатди, кейинги авлодлар баҳраманд бў-
лиши учун маржон доналаридек сочилиб 
кетган халқ дурдоналарини тўплади. У ўз-
бек миллий санъатини севгувчилар кўп бў-
лишини орзу қиларди. Уста гўзал санъат 
ортида оғир ва оғриқли заҳмат борлигини 

юрак юрагидан ҳис этарди. Шогирдларини 
ҳамиша изланишга, меҳнатдан қочмасликка, 
миллий қадриятларни сақлаган ҳолда янги-
лик яратишга чорларди.

у яратган доирачилик 
мактаби ва рақсий 
мерос ҳозирги кунга 
келиб фарғона мусиқа 
ва рақс санъати 
тарихий босқичларини 
ўрганишда, ёш 
олимларнинг 
олиб бораётган 
изланишларида муҳим 
аҳамият касб этмоқда.
уста олим ижро этган 
ва кашф қилган халқ 
доира усулларининг 
асосий йўллари илёс 
Акбаров, в.успенский, 
Е.романовская 
томонидан ёзиб 
олинган, бир неча марта 
чоп этилган. Бугунги 
кунда ҳам кўплаб олий 
ўқув юртларида дарслик 
сифатида ўрганилмоқда. 

— Уста Олим Комилов ўзбек миллий 
рақс санъатининг ҳақиқий даҳоси, қо-
мусий олими эди, десак ҳеч муболаға 
бўлмайди. У яратган доира усулларидан 

нафақат Фарғона — Тошкент мактаби-
да, балки мамлакатимизда мавжуд бешта 
рақс мактабида ҳам кенг фойдаланилади, 
— дейди Ўзбекистон халқ артисти, Ўз-
бекистон давлат хореография академия-
си Урганч  филиали профессори Гавҳар-
хоним Матёқубова. — Яллали рақслар 
халқона бўлгани сабабли халқ  орасига 
сингиб кетган. Шу ўринда устознинг ра-
фиқаси, ҳам моҳир раққоса, ҳам истеъ-
додли балетмейстер Бегимхон аянинг но-
мини ҳам албатта тилга олишимиз зарур. 
Ая Устанинг ҳақиқий маслакдоши бўл-
ган, улар кўплаб рақсларни бирга ярат-
ган. Бугунги ёшларимиз уларнинг ҳаёт 
йўлларидан, албатта, ибрат олиши керак.

Давлатимиз раҳбарининг “Маданият ва 
санъат соҳасини янада ривожлантиришга 
доир қўшимча чоратадбирлар тўғриси-
да”ги қарори маънавийижтимоий соҳада 
дастуриламалга айланди, десак муболаға 
бўлмайди Унда ўқувчи ва талабаларнинг 
мусиқий билим ва кўникмаларини оши-
риш, уларнинг қалбида миллий маданият-
га бўлган муҳаббатни шакллантириш, ёш 
истеъдодларни аниқлаш ва қўллабқувват-
лаш масаласига алоҳида эътибор берилган. 
Ўсиб келаётган ёш авлод онгу шуурида 
миллий маданиятга муҳаббат туйғулари-
ни сингдиришда Уста Олим Комилов каби 
санъат фидойиларидан қолган маъна-
виймаърифий мерос муҳим аҳамият касб 
этади. Ундан мерос рақсларнинг ҳар бири 
фақатгина гўзал, мафтункор ҳаракатлар 
йиғиндиси эмас, балки лирикдраматик 
характерли яхлит асар сифатида алоҳида 
қимматга эга. Шу жиҳатлари билан ҳам бу 
асарлар мангуликка дахлдор.

Бобур ШОЁҚУБОВ,
Қуролли Кучлар академияси 

бошлиғи, сиёсий фанлар бўйича 
фалсафа доктори, полковник

Ҳулкар ҲАМРОЕВА,
Ўзбекистон давлат хореография 
академияси доценти, филология 

фанлари доктори

ЮРАК РИТМЛАРИДАН ЯРАЛГАН САНЪАТ
уСта олимнинг ижодий мероСи ўрнак бўлишга арзигулик

Халқимиз орасида асрлар давомида маданиятнинг хилма-
хил шакллари ривож топган. уларда фарғона — Тошкент рақс 
мактаби миллий рақс санъатининг энг қадимги даврларига 
мансуб намуналарни тўла қамраб олгани билан алоҳида 
ажралиб туради. Ўзбек санъатининг йирик вакили, Ўзбекистон 
халқ артисти, уста олим Комилов ўз шогирдларига  
фарғона — Тошкент  маданияти тарихида халқ санъати муҳим 
ўрин эгаллашини, уларнинг ўз йўллари ва ўзига хос ижро 
услублари мавжуд эканини уқтирарди. 

Қуролли Кучлар тизимида ҳам миллий 
ўзликни англаш, ватанпарварлик туйғуси-
ни юксалтириш, ҳарбий хизматчиларнинг 
интеллектуал салоҳиятини, сиёсийҳуқуқий 
билимини ошириш, уларни тарихимиз ва 
буюк аждодларимиз мероси, хусусан, ҳар-
бий санъат ривожига улкан ҳисса қўшган 
Амир Темур шахсияти ва “Тузуклар” асари 
билан чуқур таништиришга алоҳида эътибор 
қаратилаётгани ҳам Авлоний ғояларининг 
ҳаётбахш таъсиридан, тарбия борасидаги 
комплекс ёндашувларининг бугун ҳам дол-
зарблигидан далолат беради.

Соҳибқирон Амир Темурнинг ҳикматла-
ри Қуролли Кучларни модернизация қилиш, 
умуман, жамиятнинг барча соҳасида та-
раққиётга эришиш, рақобатбардош кадрлар 
тайёрлашда ҳам муҳим дастуриламал бўлиб 
хизмат қилмоқда.

Абдулла Авлонийнинг бой маънавий ме-
роси, таълимтарбия, ахлоқодоб, миллий ўз-
ликни англаш ва жамият тараққиёти ҳақидаги 
теран фикрлари асрлар оша долзарблигини 
йўқотмай, бугун ҳам биз учун муҳим ғоявий 
дастур бўлиб қолмоқда. Президентимизнинг 
муҳим ҳаётий ташаббуслари, жамиятда маъ-
навиймаърифий ишларни янги босқичга олиб 
чиқиш борасидаги саъйҳаракатлари Авлоний-
нинг эзгу қарашлари билан ғоят ҳамоҳанг янг
раб, янги Ўзбекистоннинг маънавий юксали-
ши, Учинчи Ренессанс пойдеворини яратишга 
мустаҳкам замин ҳозирламоқда.

Авлоний сабоқларини чуқур ўрганиш, 
анг лаш ва ҳаётга, ҳар бир соҳага, ҳар бир ин-
соннинг кундалик фаолиятига изчил татбиқ  
этиш — барчамизнинг, айниқса, келажагимиз 
эгалари бўлган ёш авлоднинг, шунингдек, 
давлат сиёсатини юритувчи раҳбарларнинг 
шарафли бурчидир. Зеро, миллий тафаккур, 
юксак маънавият, замонавий билимлар ва фи-
дойилик миллатни буюк ва ёруғ келажак сари, 
жаҳоннинг энг ривожланган давлатлари қато-
рига ишонч билан етаклайди.

Абдулла Авлонийнинг бой маънавий мероси, таълим-тарбия, ахлоқ-
одоб, миллий ўзликни англаш ва жамият тараққиёти ҳақидаги 
теран фикрлари асрлар оша долзарблигини йўқотмай, бугун ҳам 
биз учун муҳим ғоявий дастур бўлиб қолмоқда. Президентимизнинг 
муҳим ҳаётий ташаббуслари, жамиятда маънавий-маърифий 
ишларни янги босқичга олиб чиқиш борасидаги саъй-ҳаракатлари 
Авлонийнинг эзгу қарашлари билан ғоят ҳамоҳанг янграб, 
янги Ўзбекистоннинг маънавий юксалиши, Учинчи Ренессанс 
пойдеворини яратишда мустаҳкам замин яратмоқда.

БИЛИМ, ТАФАККУР, МАЪНАВИЯТ ВА 
ФИДОЙИЛИК МИЛЛАТНИ ҚУТҚАРАДИ

 тарбиясига боғлиқ” деган пурмаъно сўзла-
ри бугун таълимтарбия тизими ходимлари, 
отаоналар ва кенг жамоатчилик, жумладан, 
маҳалла институти ва фуқаролик жамияти 
ташкилотлари олдига улкан вазифалар қўй-
моқда. Зеро, ёш авлоднинг ҳар томонлама 
етук, билимли ва юксак маънавиятли бўлиб 
камол топиши учун нафақат ўқитувчилар, 
балки бутун жамият бирдек масъул. Ои-
ладаги соғлом муҳит, отаонанинг шахсий 
намунаси, маҳалланинг тарбиявий таъсири, 
нодавлат ташкилотларнинг фаол иштироки 
— буларнинг барчаси Авлоний орзу қилган 
комил инсонни вояга етказишда муҳим ўрин 
тутади.

УшБУ мақолани қорақалпоқ 
тилида ҳам ўқиш УчУн 

QR-кодни сканер қилинг!


